
   Jimar :1165 www.ronahi.net/ku/1-Gulan-2024Rojnameya siyasî, civakî û çandî

www.ronahi.net/ku/ nameronahi@gmail.com 423165

Navnîşan

Yek ji wan metirsiyên li ser 
Kurdan zimanê wane ku li gorî 
nivîskaran ev ziman zêde bûye, 
divê Kurd bi xwe zimanê xwe yê 
di bin xeteriya windabûnê de 
ye, rizgar bikin. Nivîskaran got, 
“Niha zimanê me di bin xeteriya 
tunekirinê ya ji aliyê welatên 
dagirker ve ye.”

Ziman yek ji nasnameya dîroka 
her netewekê ye ku ew netew pê 
tê naskirin. Yek ji sedemên sereke 
yên ku gelê Kurd heta roja me ya 
îro hebûna xwe ya netewî paras-
tiye, zimanê wê ye. Her çendî bi 
gelek komkujî, îmha û çewisandina 
ziman û çanda xwe re rûbirû maye 
jî, lê heta niha bihêz maye. Ji ber 
vê yekê hem ji aliyê dagirkerên 
herêmê ve û hem jî ji aliyê kurdan 
bixwe ve metirsiyên li ser zimanê 
kurdî zêde bûne.
Rewşenbîr û çalakvanê Hewramî, 
Subhan Feyrûz têkildarî girîngiya 
zimanê Kurdî ji gelê Kurd re wiha 
got; “Her kes bi zimanê dayikê û 
nasnameya xwe tê naskirin, di nava 

zimanê Kurdî de gelek zaravayên 
cuda hene ku yek ji wan jî zaravayê 
Hewramî ye. Divê gelê Kurd ji bo 
Kurdistana mezin xwedî helwestek 
yekgirtî û bernameyeke plankirî 
bin. Bi qasî ku em dikarîn bibin 
parêzvanên zimanê xwe. Parçebûn 
û dûrkeftina ji yekîtî û yekrêziyê 
netewî ya gelê Kurd sedemê herî 
mezin yê lewazbûn û tunebûna 
zimanê me ye.”
Subhan di dewamê de diyar kir ku 
her kes an jî gelekê ku zimanê wî 
nebe, koka wî nîne û wiha pêde 
çû; “Pêwîste weke rêkxistinên ci-
vaka sivîl û aliyên siyasî em xwedî 
yekitî û yekrêziyê bin da ku bi-
karibin zimanê xwe ji lewazbûn 
û windabûnê biparêzîn. Cihê 
mixabiniyê ye ku niha zimanê 
welatên dagirker tevlî zimanê me 

yê Kurdî bûye.”
Rewşenbîr û çalakvana Hewramî 
Subhan Feyrûz di wê baweriyê de 
ye ku zimanê Kurdî di metirsiyê 
de ye û bi mînakan tîne ziman ku 
di stran û mûzîka Kurdî de, bi qasî 
ku tekstên biyanî tên bikaranîn 
ew qas jî çand û folklora resen a 
Kurdî jî hatiye jibîrkirin.
Yek ji mînakên ku Subhan behs 
dike ewe ku ji sedî 100 pêwîste 
reklamên ser tabelayan cade û 
şîrketên bazirganî û veguhestinê 
bi zimanê Kurdî bên nivîsîn û wiha 
dewam kir; “Ji ber ku eger yek-
girtina ji bo zimanê Kurdî nebe 
wê ber bi tunebûnê ve pêngavan 
bavêje. Yekgirtina ji bo ziman ji bo 
pêşvebirin û parastina wî zimanî 
ji tunebûnê gelek girînge.”
Nivîskar Celîl Ebas jî li ser me-

tirsiya tunebûn an jî lewazbûna 
zimanê Kurdî wiha got; “Ev demeke 
metirsiya tunebûnê li ser zimanê 
Kurdî bi hemû zaravayên wê ve 
heye. Mixabin em gelê Kurd ji bo 
bişaftin û helandina çand û zimanê 
xwe bi rêya ziman û çandên din, 
amade ne.”
Celîl Ebas di dewamê de got; 
“Xwezî rojên cîhanî yên taybet bi 
zimanê dayikê bûbaya pêşxistina 
hestên me Kurdan ji bo pêşdebirina 
zimanvaniya me, da ku me bikariya 
di wê rojê de rexnedayîna xwe di 
mijara zimanê xwe yê dayikê de bi-
din. Ji ber ku kêm maye em bi xwe 
zimanê xwe bihelînin li beramberî 
zimanên din yên biyanî.”

Nivîskar Celîl di wê baweriyê de 
ye ku di vê rewşê de desthilat kêm 
berpirsyartiya vê yekê digire ser 
xwe û piştî wê jî medya û got; “Di 
medya û desthilatê de îradeyek me 
ya ji bo danîna bingehê zimanekê 
standart ji bo zindî hiştina zimanê 
ku em îro pê diaxivin tune ye.”
Di dawiyê de nivîskar Celîl Ebas di-
yar kir ku pêwîste hemû rewşenbîr 
û pisporên ziman têkildarî rewşa 
zimanê Kurdî konferans, kongre-
yeke mezin lidar bixin, têde birya-
ran li ser bidin, biryarên wan bibe 
bernameya desthilatê, parlamento 
li ser bixebite û bikin zagoneke 
ragihandinê ku xizmeta zimanê 
Kurdî bikin.

Xelata Romanê ya Duygu Asena îsal 
ji bo Neslîhan Onderoglu romana 
wê ya bi navê “Curet” re hat dayîn.

Xelata Romanê ya Duygu Asena ya 
ku ji sala 2007’an vir ve ji bo bîranîn û 
ramanên Duygu Asena ji aliyê Dogan 
Kitap ve tê dayîn, hat ragihandin. 
Xelat îsal ji bo romana wê ya bi navê 
“Curet” ku ji aliyê Weşanên Everestê 
ve hatiye weşandin, ji Neslîhan On-
deroglu re hat dayîn.

‘Berxwedana kesên ku cihê 
xwe di nava civakê de nedîtine 

vegot’

Sedema xelatdayînê jî wiha hat diyar-
kirin: “Neslîhan Onderoglu di roma-
na xwe ya bi navê ‘Curet’ de ji ber 
çîroka ‘berxwedana sêwî û yên ku 
cihê xwe di nava civakê de nabînin û 
jêhatîbûna zimanê vegotinê bi mijaran 
ve layiqê xelatê hat dîtin..”

‘Ez bi rûmet im’

Xwediya xelatê Neslîhan Onderoglu 
hestên xwe wiha anî ziman: “Ez şanaz 
im ku romana min Curet layiqî vê 
xelatê hat dîtin ku bi navekî navdar 
Duygu Asena hatiye dayîn. Ez ê jî 
wek hevalên xwe yên beriya min 
xelat wergirtibûn vê berpirsiyarî û 
kevneşopiyê hilgirim. Ez spasiya 
endamên juriyê yên hêja dikim.”

Xelata Romanê ya Duygu Asena

Komîteya Hilbijartinê ya ku di nav de 
romanên bi tirkî hatine nivîsandin û ji 
aliyê weşanxaneyeke ku li Tirkiyeyê 
di sala 2023’an de kar dike ve hatine 
çapkirin, Dogan Hîzlan serokatiya wê 
dike û ji Asuman Kafaoğlu-Buke, Fîlîz 
Aygunduz, Îhsan Yilmaz, Elîf Tanri-
yar, Sîbel Oral û serketiya par Arlîn 
Çîçekçî hat avakirin. Mîqdara xelata 
îsal wek 20 hezar lîre hat diyarkirin.

Xelata Romanê a Duygu Asena ji 
Neslîhan Onderoglu re hat dayîn

Metirsiya pişaftinê li ser zimanê Kurdî 

Ser xwe re li me dinêre:
- Bi çavekî piçûk li me dinêre; xwe 
pir mezin dizane. 
Ser xwe ve çûye:
- Bitir bûye; qure bûye; zordariyê 
dike. 
Ser xwe çûye/ji ser xwe çûye:
- Bi heman wateyê.
Serê xwe li min mezin dike:
- Xwe di ser min re dibîne; xwe qure 
dike.
Tel telê mêşan e qîr qîra gamêşan 
e:
- Bixwe ne tişteke e, lê xwe mezin 
dibîne.
Teriya xwe li ba dike:
- Xwe qure dike.
Tevan gotin em wezîr, kesî negot 
ez kizîr:
- Her kesî doza mezinayiyê kir, ti 
kesî xwe piçûk nekir.

Ti kesî di ser xwe re nabîne: 
- Pir qure ye; xwe pir mezin dizane.
Ti kesî li qama xwe nabîne:
- Qure ye; pozbilind e.
Tira wî li cihekî germ tê:
- Gotinên jixwerazî dike; xwedîpişt e. 
Tira wî mezin e:tirmezin e/bitir e
- Qure ye; pozbilind e. 
Tu dibêjî qey ji ezmên hatiye:
- Bi heman wateyê. 
Tu dibêjî qey ji hewa hatiye: 
- Bi heman wateyê. 
Weke karika li ber maka xwe bilîze.
- Bitriyê dike; bi ser xwe ve çûye.
Xwe bi çavê xwe dibîne:
- Xwe mezin dizane; xwe qure dike.
Xwe li beza beranan diavêje:
- Ne li gorî xwe diaxive; ew bixwe 
ne tiştek e behsa tiştên mezin dike; 
gotinên ji xwe mezintir dike.
Xwe piş kir:

- Xwe qure kir; xwe tir kir; xwe 
mezin kir.
Xwe pif kir:
- Bi heman wateyê.
Xwe tîne qama wî:
- Xwe mezin dizane; xwe qure dike.
Xwe kopekî/qopekî bilind dibîne:
- Xwe mezin dibîne; qure ye; ne 
weke dîtina xwe ye.
(Kop ji gir re tê gotin, her wisa tê 
gotin mitik jî)
Yek ketibû çala gû, hê digot, ez 
lawê Memî me:
- Rezîl û riswa bûye, hê pesnê xwe 
dide.
Yê nas neke wê bêje qey kurê 
çarsim begê ye:
- Ji eslê xwe dûr ketiye; pir qure ye; 
bav û kalê xwe inkar dike.

Ji Pirtûka Ferhenga Biwêjan Ya Diyar Bohtî

FERHENGA BIWÊJANNavenda Nûçeyan 

JI BO AZADIYA RÊBER 
APO TÊKOŞÎNA BÊ DAWÎ

Mafê hevdîtinê yê Rêber Abdullah Ocalan yê bi malbat û parêzeran re 
bi hincetên “cezayên disiplînê” tên astengkirin. Di navbera salên 2021-
2023’yan de her yek jê ji bo 3 mehan herî kêm 10 cezayên disiplînê li ser 
Rêber Abdullah Ocalan û girtiyên din hatin birîn û mafê wan yên hevdîtinê 
hat astengkirin.R-4

Nehîr pale R-2

Bi girtina Makbûla re 
gelê Kurd tê ceza kirin

Zekî Bedran R-5

Cîhana Rojava hevkarê 
sûcên faşîzma Tirk e

Farûk Sakik R-5

  1’ê Gulanê
Kemal Necim R-7

Dema ku rewşenbîr dibe 
hevkarê pişaftina çandî

Ji bo bîranîna 
şehîd Nûda 

Gulbihar

Rêber Apo dibêje: “Em 
Şehîdan naspêrin axê, em 
wan dispêrin dilê xwe.” 
Ji ber ku wisa  ye kes ji 
me xwe bi tenê hîs nake, 
hevalên şehîd dizanin ku 
li pişt wan hevalên wan 
hene û hevalên ku jiyan 
dikin dizanin ku ruhê 
hevalên wan ên şehîd li 
cem wa ye û wisa kes 
xwe bi tenê hîs nake. 
Ji ber di welatekî ku bi 
pîroziya xwe bûye xwedî 
rûmet.R-2

‘Wê bi berxwedana Gerîlayên Azadiyê 
dagirker têk biçin’

Dewleta Tirk ya dagirker di 16 Nîsanê de, careke 
din êrişeke berfireh li dijî Qadên Berxwedanê yên 
Gerîlayên Azadiyê da destpêkirin. Sekreterê Partiya 
Demokrat a Kurdistanê-Sûriye (PDK-S) Ciwan 
Siko diyar kir ku bi saya berxwedana Gerîlayên wê 
êrişên dagirkeriyê careke din têk biçin.R-3

1’ê Gulanê Roja Karker û Kedkarên Cîhanî
1’ê Gulanê Cejna Kedkar û Karkerên Cîhanê 
her sal li seranserê cîhanê bi coşeke mezin tê 
pîrozkirin. Coş û kelecana vê cejnê ji dîroka wê 
tê. Karker û kedkarên ku di bin nîrê zilma pergala 
kapîtalist de dinaliyan ji bo jiyaneke xweş û 
heqdestên xwe bi dest bixin serî rakirin.R-6

‘Armanca me damezirandina Fakulteya Kurdolojî
û xurtkirina peywendiyên kurdî-elmanî ye’

Serokê Korbenda Elmanî-Kurdî Yûnis Behram da zanîn ku korbend 
li ser bingehê xurtkirina têkiliyan û danûstandinên civakî, çandî û 
hwd yên elmanî-kurdî xebatê dide meşandin. Her wiha Bhram diyar 
kir ku armanca sereke avakirina fakulteya Kurdoljiyê ye ku xwendekar 
û mamosteyên kurd li derveyî welat sûd werbigirin.R-7

Dersînorkirina 
penaberên Sûriyê  
binpêkirina mafê 

mirovan e

Piştî destpêkirina kirîza 
Sûriyê  zêdetirî 14 
milyon mirov neçar man 
ku malên xwe berdin û 
li welatên cîran zêdetirî 
12 salan niştecih bûn, lê 
ji ber aloziyên navxweyî 
yê hin dewletan 
dersînorkirina penaberên 
Sûriyeyê bi darê zorê tê 
kirin.R-5 

Korbenda Elmanî-Kurdî saziyeke civakî, 
çandî, siyesî ye ku li Elmaniyayê kar 
dide meşandin, di vê derbarê de jî 
serokê korbendê Yûnis Bhram besiva 
pirsên rojnameya me da û naveroka 
hevpeyvînê wiha bû:

Korbenda Elmanî-Kurdî çi sazî ye, 
kengî hate avakirin û armanc jê çi ye?

Korbenda Elmanî-Kurdî saziyeke li ser 
bingehê danûstandinên civakî, çandî, 
siyasî û hwd… di navbera kurd û el-
manan de hate avakirin û ev sazî sa-
ziyeke serbixwe û bêalî ye. Korbenda 
Elmanî-Kurdî di sala 2017’an de hate 
avakirin, sedema ku navê netewa elmanî 
li pêşiya navê netewa kurdî ye, ew e 
ku korbend karibe bandorekê li El-
maniya çêbike. Bi mebesta din jî ji bo 
ku elman alîkar bin ji bo kurdan. Ji 
ber kurd bi sedema siyaseta dewleta 
Tirk navê terorê li wan hatibû kirin Her 
wiha di wê demê de siyaseta kurdî 
û rewşa kurdan hate guhertin, ji ber 
ku partiyên kurdî li ser asta cîhanê 
xeta sor ji ber navê terorê li ber navê 
wan bû. Lewma jî hat xwestin ku em 
vê yekê bi riya diyalog û danûstanên 
Elmanî- Kurdî navê terorê were rakirin. 
Pirsa diyaloga kurdî-elmanî jî gelekî 
girîng e, armanc jê ew bû ku em dîwarê 

nezanîn û navê terora ku li me hati-
ye kirin, bişkînin û bi rehetî dakevin 
nav wê civakê. Bi dirêjahiya vê dema 
derbas bû jî gav ji bo vê yekê hatin 
avêtin û pêşketinek pêkhat. Di heman 
demê de jî danûstandinên kurdî-elmanî 
li ser asta diplomasî, çandî, mijarên 
girêdayî aboriya Rojava û herêmên 
elmanî hatin kirin.  

Korbenda Elmanî-Kurdî, heta niha 
çi kar û xebat di warê ziman, çanda 
kurdî û hwd… de çi gav pêkanîne?

Yek ji xebatên me yên  vê dawiyê ku 
ev bûye salek li ser tê karkirin, pirsa 
Kurdolojî û zimanê kurdî ye. Di nav vê 
xebatê de me çar xal dan pêşiya xwe, 
yek jê xala ziman e û ne tenê zimanê 
kurdî dihewîne, lê belê di nav de, huner, 
mûzîk û çanda kurdî heye. Xala 2’an jî 
xebata girêdayî dîroka kurd û Kurdistanê 
ye. Xala 3’an jî di derbarê felsefeya 
civaknasiya Kurdistanî de ye. Her wiha 
xala çaran girêdayî zerdeştiyetê de ye, 
ev xal weke ol anjî felsefeyek kurdî ye, di 
heman demê de ji Zerdeşt û beriya wî, 
heta niha ol û baweriyên li Kurdistanê 
cihê xwe di nav vê xalê de digirin. Ev 
xal, sitûnên bingehîn in di kar û xe-
bata me de ya ku hewldana vekirina 
fakulteya Kurdolojî dike. Belê di nav 
kar û xebata Korbenda Elmanî-Kurdî 
de yek ji armancên me û xebata me 

avakirina fakulteya Kurdolojî ye. Ev kar 
û xebata han ango fakulteya Kurdolojî, 
bi hevkarî û pêwendiyên di navbera 
me û Zanîngeha Dirêsin de tê kirin. Li 
aliyekî din jî xebateke bi nirx li ser asta 
Kurdistanê hat kirin, ew jî Xelata Mîr 
Celadet Bedirxan a zimanê kurdî bû. 
Ev xelat di sala 2023’an de hat çêkirin 
û Zerdeşt Haco wergirt. Xelata Celadet 
Bedirxan di Elmaniyayê û Ewrpayê de 
dengvedanek çêkir û nêrîna civaka 
wir li ser kurdan û çanda kurdî hat 
guhertin. Me xwest ku ji civaka ewripî 
re bi riya vê xelatê bidin xuyakirin ku 
xelatên kurdî jî weke xelatên cîhanê 
yên nobel û hwd… hene, nirx û qelenê 
wê nekêmî van xelatên cîhanî ye.

Wê çiqasî gelê kurd yên li Elmaniyayê 
sûd ji vê xebatê bikin û di dema pêş 
de wê çi were kirin?

Girîngî û ramana avakirina zanîngeh 
ango fakulteya Kordolojî di encama 
danûstandinên kurdî-elmanî hat encam-
dan. Herwiha me dît ku di dema heyî 
de bi sedan xwendekar û mamosteyên 
kurd li elmaniya hene ku hene waneyan 
bi bawernameyên erebî, tirkî û hwd 
didin, lê bawernameya wan ya kurdî 
tune ye. Lê fakulteya Kordolojiyê derfetê 
ji bo wan vedike ku bawernameyên 
kurdî piştî çêkirina ezmûnan bigirin. Ev 
bawername jî ne kêmî bawernameyên 

zanîngehên elmanî be. Di heman 
demê fakulteya Kordolojî derfetê dide 
xwendekarên zanîngehên Kurdistanê 
ku cihê xwe tê de li gorî şert û mercên 
cuda bigirin. Herwiha ezmûnên xwe 
pêşkêş bikin û ger di wan ezmûnan 
de bi ser ketin wê bawernameyên xwe 
werbigirin. Lewma êdî pêwîst nake ku 
xwendekarên me herin li zanîngehên 
din bixwînin. Tişta balkêş ew e ku ge-
lek kesên navdar hene ku di meclisa 
rêveberina fakulteya Kurdolojî de cih 
digirin. Weke serok wezîrê Zaksin yê 
berê, balyozê Ewripayê yê Netewên 
Yekbûyî, serokê Zanîngeha Dirêstin, 
serokê Şaredariya Henover, seroka 
parlemanter ya wîlayeta Nîdazaksinê, 
nêzî 5 pirofîsorên elmanî û 3 pirofîsorên 
kurd û hwd…

Qirkirina jinan, binpêkirina hebûn, 
nasname û mafên wan diyardeyeke 
kevin û naskirî ya hezaran sal e. Wekî 
dewlet-netewek e li Rojhilata Navîn 
li Îranê jî rewşa jinan di bin desthi-
latdariya rêjîma Komara Îslamî de 
tijî zext û zordarî ye. Desthilatekî 
wiha mêrsalar û cinsperest qirkiri-
na jinan li ser asta civakê, di hemû 
beşên jiyanê de gihandiye lutkeya 
temenê 2500 saliya mîrateya dest-
hilatdariya xwe.

Ligel destpêkirina serhildana 16’ê Îlona 
2022’an ji Rojhilatê Kurdistanê û pişt-
re belavbûna bajarên Îranê, komkujî, 
îdamkirin, zext, girtin û binpêkirinên din 
ên mafên mirovan ji aliyê desthilatdarên 
Îranê ve li dijî hemû kêmîneyên etnîkî 
yên nijadî pêk hatin. Ji bo vemirandina 
agirê serhildanê ku bi dirûşma “ Jin 
Jiyan Azadî ” ku li ser bingehê felsefe 
û ramanên Rêber Abdullah Ocalan û 
kampanyayên jinên Rojava destpêkiribû 
dest pê kir.

şoreşê Jîna Emînî

Jina Kurd a ji Rojhilatê Kurdistanê 
Jîna Emînî beriya niha bi du salan bi 
îdîaya ku pîvanên lixwekirina Îslamî 
ya ji neçarî ya li Îranê binpê kiriye, di 
13’ê Îlona 2022’an de hate desteser-
kirin û bi êşkenceyê hate qetilkirin. 
16’ê Îlonê jiyana xwe ji dest da. Piştî 
vê bûyerê çalakiyên gel ên herî me-
zin destpê kir. Ev serhildan jî ku jinan 
pêşengî jê re kirin weke ‘Şoreşa Jin, 
Jiyan, Azadî’ hate pênasekirin. Jinên 
Îranî bi dirûşma ‘Zan, Zendegî, Azadî’ 
xwedî li vê dirûşmê derketin.
Jinên ku pêşengiya serhildanê kirin 

rastî kampanya girtin û biryarên ku ji 
aliyê saziya dadweriya Îranê ve hati-
ne derxistin û li gorî nûçeyên saziyên 
mafên mirovan hatine weşandin, bi 
hezaran kes ji aliyê hêzên ewlehiyê ve 
hatine girtin, ji destpêka sala 2023’an 
heta dawiya Cotmeha borî zêdetirî 350 
jin hatin girtin, ev rêjeyek hindik e ji 
hejmara jinên hatine binçavkirin.
Di heyama salekê de girtiya siyasî ya 
Kurd Zeyneb Celaliyan li girtîgeha 
Kirmanşahê de ji hemû mafên xwe 
bêpar hatiye hiştin û li gor raporta 
herî dawî ya Tora Mafên Mirovan a 
Kurdistanê di mehên dawîn ên sala 
2023’an de, Zeyneb Celaliyan ku 16 
sal derbas bûye. Cezayê wê bêyî ku 
rojekê betlaneyê derbas bike, gef li wê 
hat xwarin û zext li wê kirin.
Di 26’ê Îlonê de, Rêxistina Jinên Azad 
li Rojhilatê Kurdistanê ( KJAR ) bi 
daxuyaniyekê ragihand ku endama 
xwe Ferîşa Moradî bi nasnav “Joanna 
Sinna” di 1’ê Tebaxê de hatiye deste-
serkirin û bang li raya giştî û Raporterê 
Taybet ê Neteweyên Yekbûyî kir. Li ser 
mafên mirovan ji Îranê û rêxistinên 
navneteweyî yên mafên mirovan re, ku 
tedbîrên pêwîst derbarê windakirina 
bi zorê ya Ferîşa Moradî û senaryoyên 
dezgehên ewlehiyê yên li dijî wê bigirin.

Îranê sala borî 834 kes bidarve 
kirin

Îran yek ji welatên ku herî zêde îdam lê 
çêdibin e. Li Îranê îdam bi darizandinên 
derhiqûqî pêk tên. Saziyên civakî yên 
sivîl diyar kirin ku li gorî sala 2022’yan 
ji sedî 43 fikar zêde bûne û destnîşan 
kirin ku di sala 2015’an de 972 înfaz pêk 
hatibûn û ji wê salê û vir ve sala ku herî 
zêde îdam lê çêbûyîn, sala 2023’yan e. 
Li gorî raporê di sala 2023’yan de herî 

kêm 471 kes ji ber sûcên tiryakê, 282 
kes jî ji ber cînayetê hatin îdamkirin. 
Sala borî herî kêm 22 jin hatin îdamkirin, 
ev rêje di 10 salên dawî de bû hejmara 
herî mezin.

KUŞTIN Û XWEKUŞTIN: 105 JIN

Li gorî daneyên me ji Komeleya Mafên 
Mirovan a Kurdistanê wergirtine, di 
2023’yan de 42 jin hatin qetilkrin, 63 
jin jî ber bi xwekuştinê ve hatin dehfdan 
û 100 jin hatine girtin.
Li gorî daneyên Rêxistina Mafên Miro-
van a Îranê ji 2010’an ve 68 zarok û 204 
jin hatin darvekirin. Ji destpêka sala 
2023’yan heta 20`ê Mijdara 2023`an 
16 jin hatin darvekirin.   
Di 28`ê Cotmeha 2023`yan de jina 
ciwan a bi navê Armîta Gerawend (16) 
ku ji ber lêxistina ‘polîsên exlaqê’ yên 
dewleta Îranê ketibû komayê, piştî 28 
rojan jiyana xwe ji dest da. Malbatê 
xwest cenazeyê keça xwe bibe bajarê 
Kirmaşan ê Rojhilatê Kurdistanê, lê 
dewleta Îranê destûr neda.
Êrişên dewleta Îranê li girtîgehên jinan 
jî bi awayekî tund didomin. Li dijî van 
êrişan jinên girtî bi her cureyî li ber 
xwe didin û teslîmiyetê qebûl nakin. 
Xwediyê Xelata Aştiyê ya Nobelê aktîvîst 
Nergîs Mûhammedî û gelek girtiyên 
jin ku li Girtîgeha Evînê ya li Tehranê li 
dijî nêzîkatiyên desthilatê dest bi greva 
birçîbûnê kiribûn.
 

Rojnamevan jî ji êrişan bê par 
nemane

 Rojnamevan Nîlufer Hemîdî û Îlaha 
Mihemedî ku qetilkirina Jîna Emînî 
ragihandibû, bi hincetên cuda 12 sal 
cezayê girtîgehê li Nilufer Hemîdî û 
13 sal ceza li Îlaha Mihemedî hate 
birîn. Dozgerê Giştî yê Girtîgeha Evînê 
biryara girtina her du jinên rojnamevan 
Seîde Şefiî û Nesîm Sultanbegî da.
Di 1`ê Tebaxê de endama Komele-
ya Jinên Azad a Rojhilatê Kurdistanê 
(KJAR) Werîşe Mûradî li Sineyê ji 
aliyê îstîxbarata Îranê ve hat revan-
din. Ji bo Werîşe Mûradî kampanyaya 
îmzeyan a online ji aliyê KJAR`ê ve 
hate destpêkirin.

Kuştina di bin navê namûsê de

Li Îranê qanûnên baviksalarî û 
zayendperestî dibin sedema zêdebûna 
kuştina jinan ji aliyê endamên malbat 
û xizmên xwe ve. Ji ber ku nebûna 
qanûnên pêşîlêgirtinê ji qatilan re hişt 
ku mêr bi hinceta “namûsê” jinan bi-
kujin û ji cezakirinê bêpar bimînin. Ji 
aliyek din ve hikûmeta Îranê bi han-
dana jinan bo xwekuştinê li hember 
destdirêjiyan, rê li ber mêran vekir û 
ji bo jinan jî dijwartir kir.
Hejmara rast û tekez li ser kuştin û 
xwekuştina jinan li welat nînin, ji ber 
ku gelek tawan bi behaneya “namûsê” 
têne veşartin û kuştina jinan û neçarki-
rina wan bo xwekuştinê yek ji ziyanên 
civakî yên zêde ye, lê bi destpêkirina 
Serhildanê, hejmara xwekuştinê jî 
gelekî kêm bû, lê piştî kêmbûna vê 
serhildanê, di mehên dawî yên sala 
2023’an de hejmara kuştina jinan bi 
awayekî hovane zêde bû.

Bê guman wê jinên resen kesayetên 
leheng jî derkevin. Her jineke ku li ser 
axa Kurdistanê çavê xwe li jiyanê vedi-
ke tovên xwedewandên têkoşer di rihê 
xwe de dihewîne. Rêhevala Nûda jî bi 
heman hîsiyatê mezin dibe û hewildana 
bibe şopdarê felsefeya Rêber APO soza 
serkeftinê di axa piroz de tacîdar bike.
Min cara yekem di sala 2017’an de Heval 
Nûda naskir. Ez xwe pir bi şans dibînim, ji 
ber ku hevalek weke heval Nûda min nas 
kir. Ez çiqasî qala şehîd Nûda bikim jî ew 
ê kêm bibîne. Bi rastî jî, heqîqeta şehîdan 
em çiqas bînin ziman kêm dimîne, lê rastî 
ji dil de tê jiyîn. Pênasekirina hevaltiya 
şehîd Nûda bi serê xwe kelecanekê bi 
min re dide ava kirin. Ji ber heval Nûda 
wek navê xwe bû. Rastî jî her kêliyên 
jiyanê nû dida avakirin. Ji ber ku heval 
Nûda hem di kesayetiya xwe de û hem 
jî di kesayeta hevalên li derdora xwe 
jiyaneke nû dida ava kirin. Çawa di dem-
sala biharê de nûbûyîna xweza çêdibe 
û pêre jî hatina biharê di dilê mirovan 
de kelecanê çêdike. Heval Nûda jî, weke 
guleke di nava vê xwezayî de diteyisî. 
Hezkirina heval Nûda li hember jiyanê 
pir mezin bû, ji ber ku ji jiyanê hez dikir, 

ew hezkirina xwe bi hevalên xwe re bi 
şervanên xwe re jî belav dikir.  Ew jî dibû 
sedema ku kelecanek pir mezin hem li 
hember jiyanê û hem li hember doza 
xwe girêdanekê çêbike. Ji ber wê jî bi 
xwe re têkoşîn dida meşandin. Rêber 
Apo jî dibêje: “Hezkirin kedê dixwaze.” 
heqîqet jî ev e. Heval Nûda jî xwedî vê 
kedê bû, ji jiyanê hez dikir, ked dida jiyanê, 
ji hevalan hezdikir li hemberî hevalên 
xwe ked dida. Ev taybetmendiya heval 
Nûda dihişt ku derdor jî hezkirina xwe 
bi jiyanê re mezin bike. Bi rastî jî, `ger 
hezkirin cewherîbe ew hêz dide jiyan 
û têkoşînê.` Ev jî di heval Nûda de pir 
li pêş bû.
Li gor naskirina min heval Nûda dema 
zarok bûye dîsa di jiyanê de di nava 
malbatê de jî, bi hêz bûye, bi çand ha-
tiye mezin kirin. Çawa ku di zarokatî de 
zîrek bûye, dema me jî nas kir, bi vî rengî 
bû. Heman demê de jî di nava narîniya 
jiyanê de pir kûr bû. Ew taybetmendî ji  
bo hemû şoreşgeran  girîng e. Ji ber wê 
jî heval Nûda di temenê xwe yê biçûk 
de bibû fermandar. Mirov dikare bêje ku 
fermandareke mezin û dil nizim bû. Bi 
şervanên xwe dida fêmkirin, ger mirov 
bixwaze bibe şoreşger pêwîst e destpêkê 
ji jiyanê hez bike û bi têkoşîna xwe, jiya-

neke xweşik ava  bike. Hevaltiya heval 
Nûda bi qasî fermandar bû, ewqasî jî bi 
heybet bû. Hem hevaltiya xwe pir xurt 
dida jiyîn û hem fermandariya xwe jî, bi 
wî rengî bû. Ji bo vê hemû heval, ji şehîd 
Nûda pir hez dikirin û hevaltiya xwe bi 
heval Nûda re mezin dikirin.
 Em deyîndarê hevalên şehîdin ku  hezkirin 
û ked dane û fêrî me kirine. Weke dawî 
jî, çawa Rêber Apo  dibêje: “Şehîdên 
me fermandarên me û ronahiya rêya 

me ne.” Careke din bi vê boneyê, di 
kesayetiya heval Nûda Gulbihar de û bi 
wesîleya bîranîna wê, di şexsê Heval Nûda 
de şehîdên Qereçoxê û hemû şehîdên 
azadiyê bi bîr tînim û soza xwe ya têkoşîn 
û serkeftinê dubare dikim. Em ê doza 
hemû şehîdên xwe bi serkeftinê tacîdar 
bikin û misoger bikin. Li ser van binge-
han em hemû şehîdên me yên têkoşînê 
bi bîr tînin.

JIN2 7 ÇAND Û WÊJE

Silava Welat

Deriya Çiya/Qamişlo

Hemza Sêvo/Qamişlo

Ji bo bîranîna şehîd Nûda Gulbihar

Li Îranê komkujiyên li hemberî jinan

Rêber Apo dibêje: “Em Şehîdan naspêrin axê, em wan dispêrin dilê xwe.” Ji ber ku wisa  ye kes ji me xwe bi tenê hîs 
nake, hevalên şehîd dizanin ku li pişt wan hevalên wan hene û hevalên ku jiyan dikin dizanin ku ruhê hevalên wan ên 
şehîd li cem wa ye û wisa kes xwe bi tenê hîs nake. Ji ber di welatekî ku bi pîroziya xwe bûye xwedî rûmet.

‘Armanca me damezirandina Fakulteya Kurdolojî 
û xurtkirina peywendiyên kurdî-elmanî ye’

Fîlmê `Tnaş`8 xelat wergirtin

Serokê Korbenda Elmanî-Kurdî Yûnis Bhram da zanîn ku korbend li ser bingehê xurtkirina têkiliyan û danûstandinên 
civakî, çandî û hwd yên elmanî-kurdî xebatê dide meşandin. Her wiha Bhram diyar kir ku armanca sereke avakirina 
fakulteya Kurdoljiyê ye ku xwendekar û mamosteyên kurd li derveyî welat sûd werbigirin.

Fîlmê ‘Tnaş’ ku Ezdeşêr Celel Ehmed 
ê ji Kobanê derhêneriya wê kiriye, di 
mîhrîcanên sînemayê yên navneteweyî 
de 8 xelat wergirtin. Fîlm balê dikişîne 
ser gelek pirsgirêkên ku penaberên 
sûriyeyî li Lubnanê pê re rû bi rû dimînin.

Fîlmê ‘Tnaş’ wergirtina di mîhrîcanên 
sînemayê yên navneteweyî de wergirtina 
xelatan didomîne.
Fîlm versiyona erebî ya fîlmê amerîkî ‘12 
Mêrên Bihêrs’ e û li Beyrûtê hatiye kişan-
din. Fîlm balê dikişîne ser gelek pirsgirêkên 
civaka Lubnanê û doza penaberên sûriyeyî.
Fîlm heta niha hêjayî 8 xelatan hatiye dîtin. 
Ew mîhrîcan li Amerîka û Belçîkayê bûn û 
herî dawî di Mîhrîcana Fîlmên Serbixwe 
ya Lubnanê de beriya 2 hefteyan li dar 
ket, xelata fîlmê herî baş wergirt.
Fîlm di mîhrîcana Socal Film Awards û 
mîhrîcana Los Angeles Film Awards de 
xelata fîlmê çîrokî yê dirêj ê herî baş, di 
mîhrîcana International Festival Festigious, 
mîhrîcana Oniros Film û mîhrîcana Capital 
Film Brussel de xelata fîlmê herî baş û di 
mîhrîcana Studios Ineternational Film û 
mîhrîcana Five Continents International 
Fîlm Festival de xelata senaryoya herî 
baş wergirtin.
Her wiha f îlm di mîhrîcanên din de û 
platformên dîjîtal de jî dê were pêşandan.
Senaryoya ji aliyê Ezdeşêr Celel Ehmed ê ji 
Kobanê ve hatiye nivisandin û derhêneriya 
wî jî kiriye.
Ezdeşêr Ehmed têkildarî fîlm got: “Fikra 
f îlmê, li ser esasê `Em hev du guhdar 
bikin` e. Ji ber ku gelekî hêsan e em 
der heqê hev du de helwestê nîşan bi-
din, bêyî ku hev du guhdar bikin. Ji ber 

wê 12 kes ji beşên cuda û pêkhateyên 
civakê wek jurî li hev kom dibin, ji bo 
gunehbûn û bêgunehbûna penaberekî 
sûriyeyî diyar bikin. Li vir her yek nêrîna 
xwe dibêje. Behsa êşên xwe dike da ku 
bigihêjin encamekê.”
Ehmed wiha domand: “Dema behsa doza 
penaberê sûriyeyî dikin, endamên juriyê, 
her yek behsa pirsgirêkên xwe dike. Mînak, 
yek ji wan ê temen mezin ê gihaştiye 
temenê karbesiyê û dabînên xwe bi dest 
nexistin, yeka din behsê dike çawa mafên 
wê hatin binpêkirin û pirsgirêkên qanûnê 
li Lubnanê û çawa sûriyeyî tên şilandin û 
şantajkirin ruxmî ku beşeke ji wan nasna-
meya lubnanî wergirtiye. Ji ber wê neçar 
dibin ku zaravayê xwe bikin ê lubnanî 
ji bo ku rûbirûyî van pirsgirêkan nebin. 
Hin din xiristiyan in ji hebûna sûriyeyiyan 
li Lubnanê zirar lê hatine, ji ber wê bê 
sedem helwest li dijî wan tên nîşandin. 

Herwiha gelek dozên din jî hene.”
Ehmed got wî fikra fîlmê ji pirrengiya civakî 
û pirsgirêkên penaberiyê yên Sûriye û 
Filistînê wergirtiye.
Ehmed got nivisandina fîlmê sala 2020`an 
bi dawî bûye û li şîrketên produksiyonê 
pêşkêş kiriye. Lê ew red kirine ji ber ku 
naveroka fîlmê êdî kevn bûye nexasim 
ku behsa dosyaya penaberên sûriyeyî 
li Lubnanê dike. Li gor Ehmed şîrketan 
fikrên nû xwestine, ji ber wê serî li şîrketên 
taybet daye.
Ehmed aşkera kir ku kişandina fîlmê li 
paytexta Lubnanê Beyrûtê 3 roj dom kiriye 
û got: “Di kişandina dîmenên fîlmê de 
me gelek zehmetî kişandin. Ji ber ku 12 
lîstikvan di odeyekê de bûn û heta sae-
tek û nîv gotûbêj dikirin da ku çarenûsa 
kesekî diyar bikin. Ji bo derhêner gelek 
dijwar bû bi wan re mijûl bibe û çawa 
dema fîlmê bê dîmen tenê bi axaftina 

wan dibore.”
Kişandina dîmenêm fşlm di 3 rojan de bi 
dawî bûye û li gorî Ezdeşêr bi destpêkirina 
2020`an fîlm bi temamî hazir bû û pişt-
re dest bi pêşandana wê di mîhrîcanên 
navneteweyî de kirin.
ELi rex Ezdeşêr, Pûdî Sifêr û Patrîk 
Şemalî senaryo amade kiriye. Her wiha 
fîlm ji aliyê Ezdeşêr, Pûdî û gerînendeyê 
şîrketa produksiyonê Tariq Haikmî ve ha-
tiye çêkirin.
Ezdeşêr got: “Fîlm li Lubnanê gelek deng 
veda. Projeyên me yên din hene. Hazirtiya 
2 fîlman dikim, yek li ser rewşa Lubnanê 
û yek din drama ye. Ez rêzefîlmeke za-
rokan li Siûdiye hazir dikim. Plan dikim 
ku 2 fîlman li Rojava bikişînim û ji bo ku 
dest pê bikim, li benda erêkirinê me.”
Der barê projeyên wî yên li Rojava de 
Ezdeşêr ev agahî parve kirin: “Dixwazim 
li Rojava kar bikim, ji ber ku ragihandi-
na cîhanî ew qas li gorî tê xwestin, balê 
nakişîne ser herêmê. Her tim berê xwe 
dide herêmên din ên bi nakok. Ev me 
aciz dike. Ji ber ku em fedakariyên mezin 
dikin, xwe bi xwe ava dikin û dixwazin 
cîhan pirsgirêk û êşên me bibîne. Çawa 
me şerê çeteyên terorîst kir. Ji ber ku 
gelek girîng e, em behsa wê bikin ji bo 
ku civakên din wê bibînin.”
Ezdeşêr Celel Ehmed ji Kobanê ye, bawer-
nameya parêzeriyê ji Zanîngeha Helebê 
wergirtiye, bawernameya masterê jî ji 
Zanîngeha Îslamî ya Beyrûtê wergirtiye. 
Sala 2010`an çûye Lubnanê û li wir bi 
cih bûye. Gelek çîrok û roman nivisîne. 
Di qada rojnamegeriyê de çalak e. Di 
gelek qadên din de jî lêkolînan dike. Gelek 
kurtefîlmên wî hene.

Ji Pênûsa Jin
Bi girtina 

Makbûle re 
gelê Kurd tê 

ceza kirin
Nehîr Pale

Dayîka Makbûla Ozer ji bajarê 
Wanê yê Bakurê Kurdistanê ye 
û yek ji dayîkên Kurde ku ji bo 
parastina nasname, çand û zimanê 
xwe têdikoşe. Polîsên AKP/MHP`ê 
24`ê Tîrmehê 2018`an di bin navê 
endamekî Tevgera Azadiyê li gel 
wane bi ser mala wan de digrin, 
Makbûle û hemû malbata wê digrin 
bin çavan. Dewleta Tirk a dagirker 
di bin navê Makbûle û malbata 
xwe destek didin terorê li hemberî 
wan dozê vedikin. Di encama dozê 
de 9`ê Gulanê 2022`an Makbûle 
Ozer û Hadî Ozer cezayê 2 sal û 6 
meh li wan tê birîn. Makbûle Ozer 
ji ber %61 astengdare 7`ê Îlonê 
2022`an ji girtîgehê derdikeve û 
cezayê wê tê talok kirin. 
Temenê Makbûla Ozer 83`ê salî 
ye û ji %61 astengdare dema ku 
dewleta Tirk a dagirker wê digrin 
û dixin girtîgehê de gelo li hemberî 
gelê Kurd tê çi wateyê. Di civaka 
Kurd de dayîkeke 83`ê salî nirxekî 
manewî yê malbat û civakê ye. Ji 
xwe eger astengdar û nexweş be tê 
parastin. Dewleta Tirk a dagirker 
bi girtina dayîka Makbûle re nirxên 
manewî û exlaqî yên civaka Kurd 
binpê dike. Ew binpêkirin jî di bin 
navê qanûnê de tê kirin. 
Ji bo civakê qanûn parastina 
edaletê ye, lê niha dewlet qanûnê 
ji bo cezakirina gelê Kurd dide 
bikar anîn. Dewleta Tirk a dagirker 
dema ku dayîkeke 83`ê salî ceza 
dike û dike girtîgehê de dixwaze 
gelê Kurd ê têdikoşe terbiye bike û 
gav paşve bavêjin. Ji bo gelê Kurd 
dev ji têkoşîna xwe berde wê di bin 
navê li hemberî terorê şer kirin û 
bi riya qanûnan hemû rê û rêbazên 
qirêj li ser gelê Kurd bide bikar 
anîn. 
Li girtîgehên Tirkiyê bi sedan girtî 
hene ku rewşa wan a tenduristiyê 
gelekî xirabe û rewşa wan destek 
nade ku di girtîgehê de bimîn in. 
Di girtîgehên Tirkiyê de roj bi roj 
dirizin lê wan serbest bernadin 
heyanî ku cenazeya wan ji malbata 
wan re rêbikin. Diyare ku dixwazin 
malbata dayîka Makbûla jî têxin 
heman rewşê de, wê li girtîgehê 
bikujin û cenazeyê wê ji wan re 
rêbikin.
Girtina dayîka Kurd Makbûla 
Ozer sûcekî mirovahiyê ye û ev 
sûc di bin navê qanûnê de bi destê 
parêzer û dozgeran tê kirin. Ji 
hemû buyerên li girtîgehên Tirkiyê 
diqewimin tê fêmkirin ku qanûn 
ne ji bo parastina edaletê ye ji bo 
cezakirine ye. Bi taybet dixwazin 
bi riya işkencekirina girtiyên Kurd 
gelê Kurd terbiye bikin û wan bi 
koletiyê bifetisîn in.
AKP/MHP`ê wê her tiştî bikin 
tenê ji bo gelê Kurd di têkoşîna 
xwe de neghîjin encamê. Rojane 
dayîkên Kurd di bin navê destekê 
didin terorê wan dadgeh dikin, 
digrin û ceza dikin. Li beramberî 
vê rewşê wê helwesta civaka Kurd 
çi be? Civaka Kurd wê çawa nirxên 
xwe biparêze û destûr nede kesek 
destdirêjî nirxên wan bikin. Dayîka 
Makbûla Ozer jî ya 83`ê salî li gel 
civaka xwe ya Kurd nirx e. Pa-
rastina vî nirxî berpirsyartiya me 
hemûyane. Tenê gotin têrê nake, 
dibe em bibin xwedî helwest û 
dawî li van kiryarên dewleta Tirk a 
dagirker bînin. 

Têbînî
Dema ku 
rewşenbîr 

dibe hevkarê 
pişaftina çandî

Kemal Necim
Dema ku nasnameya nîjadî yan 
a netewî ya dahênan û berhemên 
wêjeyî tê gotin, berî her tiştî zimanê 
wê nivîsê û berhemê tê bîra mirov. 
Her çiqas ev mijar hîna bi kêşe û 
arîşe ye û pir nivîskarên kurd ên ku 
bi zimanên netewên serdest dinivîsin 
li ber xwe didin ku berhemên 
xwe weke berhemên Kurdî bidin 
nîşandan, lê ya ku heme bêje gotûbêj 
û pirs û guman li ser nemaye ew ku 
nasnameya deq û nivîs û berheman 
ew zimanê ku pê hatiye nivîsîn 
e. Ji bilî wilo her çiqas naverok û 
mijara nivîsê û berhemê kurdî be 
yan nivîskarê wê Kurd be jî, lê bi 
zimanekî din hatiye nivîsîn ew dike-
ve rêza berhemê bi wî zimanî û yên 
wê nîjad û netewê.
Ev boçûn ji nirx û rêza wan 
nivîskaran kêm nake, lê berhemên 
wan jî nake berhemên Kurdî.
Di pêvajoyên dîroka dûr û nêzîk de 
civaka Kurd her rastî qedexe û çewi-
sandina çand û ziman hatiye. Mafê 
gelê Kurd ê perwerdeya bi zaimanê 
dayikê hatiye birîn û civaka Kurd 
her neçar maye ku bi zimanê serdes-
tan ango bi zimanên Tirkî, Erebî 
û Farisî perwerde bibe û girêdayî 
wê jî fêrî çand û wêje û dîroka 
serdestan bibe. Di rewşeke wiha 
de derfetên nivîskar û rewşenbîr 
û dahênerên Kurd tunebû ku bi 
zimanê xwe yê dayikê binivîse, eger 
nivîsîba jî derfeta wî ya çapkirin û 
belavkirinê tune bû, ji ber ku qedexe 
bû. Lewma pir nivîskaran ên ku 
li dibistan û zanîngehên serdestan 
xwendine dest avêtin nivîsîna bi 
zimanên serdestan. Ji nava Kurdan 
çi bi zimanê Erebî û çi bi yê Tirkî 
û Farisî nivîskarên bi nav û deng 
derketin û gelek berhemên bilind bi 
wan zimanan afirandin û bûne malê 
pirtûkxaneya wan nîjad û netewan. 
Rewşeke wiha heta demekê mi-
rov dikare berpêkan bidiyê û rewa 
bike, lê navê wê yê din bê guman 
bişaftin e, ango ew kesên ku bi wan 
zimanan dinivîsin, nivîskarên hêja 
û bilind in, lê nivîskarên ku ketine 
ber pêla bişaftinê û pêwîste ew jî vê 
rastiya xwe bibînin û bi mixabinî 
bipejirînin.
Li Rojavayê Kurdistanê, her çi-
qas zimanê Kurdî qedexekirî bû û 
derfetên nivîs û weşanê tune bûn 
jî, lê nifşekî rewşenbîran di gel 
hemû astengiyan û hewlên bişaftin 
û çewisandinê, her berê xwe dane 
zimanê Kurdî. Wan nivîskaran guh 
nedan ka wê kî nivîsên wan bixwîne, 
yan navê wan dê her bimîne winda. 
Ev rewş niha jî heme bêje wiha ye.
Serê deh salan e, ew rewşa qedexe 
û çewisandina li ser ziman û çanda 
kurdî nemaya, derfeta hemû nivîskar 
û rewşenbîran çêbûye ku xwendin û 
nivîsîna bi zimanê Kurdî fêr bibin, 
ên ku berê jî ziman dizanin êdî 
dikarin nivîsîna bi zimanê serdestan 
berdin û bi zimanê xwe binivîsin.
Ev boçûn ne tenê wilo daxwa-
zek yan lavayeke, ev helwesteke 
têkoşîna li dijî bişaftinê ye, helwesta 
lixwevegerê ye. Eger wilo nebe nex-
we ew nivîskar dipejirîne ku bibe 
alav û navgîna bişaftinê.
Berî demekê li gundekî kurdan ku 
xelkên wê Erebî nizanin, komek 
rewşenbîran li ser navê wî gundê 
belengaz mihricaneke helbestê lidar 
xistin, ji 13 helbestvanên Kurd 
12`an helbestên xwe bi zimanê Erebî 
xwendin. Gelo eger ev ne pejiran-
din û hevkariya bişaftinê be mirov 
dikare çi navî lê bike.

1’ê Gulanê Roja Karker û Kedkarên Cîhanî

‘Bi keda destê kedkaran cîhan hatiye avakirin’

1’ê Gulanê Cejna Kedkar û Karkerên Cîhanê her sal li seranserê cîhanê bi coşeke mezin tê pîrozkirin. Coş 
û kelecana vê cejnê ji dîroka wê tê. Karker û kedkarên ku di bin nîrê zilma pergala kapîtalist de dinaliyan 
ji bo jiyaneke xweş û heqdestên xwe bi dest bixin serî rakirin.

Ji bo rastiya 1’ê Gulanê were fêmkirin 
hewce ye mirov ji dîroka wê dest pê 
bike û heta roja me were. Çi jin, çi 
zarok, çi mêr hemû kedkar û karkerên 
ku çerxa jiyanê digerînên ji hêla per-
gala kapîtalist ve tên çewsandin. Her 
roj di nava şert û mercên giran de 
rojê 15-16 saetan di fabrîqeyan de 
dihatin xebitandin. Hem keda wan 
dihat binpêkirin û hem jî jiyan li wan 
dihat tevgavkirin. Pergala kapîtalist 
herî zêde neyariya jinan dike. Wekî 
tê zanîn jin karker û kedkarên herî 
kevnar in û yên herî zêde mafên wan 
tên binpêkirin in. Mafên jinan hîn jî ji 
hêla vê pergalê ve tune tê hesabandin.

Êdî karker çareseriyê di 
tunekirina teknolojiyê de dibînin

Di sedsala 19`an de, li Ewropa û 
Emerîka, karker û kedkar di rewşekê 
pir zehmet de bûn. Ev zehmetî, 
belengazî û hejarbûna wan bû. Di 
karên paşketî de, li dijî tendurstiya mi-
rovan, rojane 15_16 saet an dixebitîn. 
Di gel vê yekê de jî, heqdestê karke-
ran, carna têra xwarina wan jî nedikr. 
Di wê demê de, karker ji zanebûn û 
rêxistinê dûrbûn. Nizanibûn mafên 
xwe yên mirovahî biparêzin. Di sedsa-
la 19`an de, bi pêşketina burjuwaziyê 
ku teknolojî bi pêşdike ve. Elektirîk 
tê keşifkirin. Ev pêşkeninên teknikî, 
berheman zêdedike. Êdî pêwistî bi 
hejmara karkeran ya zêde namîne. 
Di vê rewşê de, di navbera karkeran 
de, pêşbazî çêdibe. Betalî pir dibe 
û di warê aborî de, heqdesta kar-
keran kêmdibe. Karker li hemberî 

makînî û teknolojiyê dibin dijmin. Ev 
dijminahî bi awayekî zelal li Ingiltere 
bi çalakiyan destpêdike û li cîhanê 
belavdibe. Êdî karker çareseriyê di 
tunekirina teknolojiyê de dibînin. 
Lê belê, pêşketina karkeran li ser 
bingehên zanistî û felsefî destpêdike. 
Ev Pêşketin bi xwe re rêxistina dertîne 
holê û ji nava refên karkeran rêveberên 
tekoşînê derdikevin. Bi van rêvebiriyan 
re hêza wan birêxistin dibe.
Di sala 1884`an de, karkeran dîtin ku 
çeka wan ya herî mezin, rêxistinbûna 
wan e. yekîtiya karkerên navnetewî û 
federisyona karkeran ya Emerîka, ji 
desthilatdarên Burcuwazî daxwazki-
rin ku saetên kar yên rojane bibin 8 
saet û ev yek pêwiste heya 2 salan 
pêk were.

Meydana Haymertê mîtngek 
hate lidarxistin

Pişt î  ev dema ku karkeran 
destnîşankiribûn bi dawî dibe, di 4`ê 
gulana 1886`an de li bajarê Emerîka 
Chicago, ji aliyê sendîkaya Kareke-
ran ve li Meydana Haymertê mîtngek 
hate lidarxistin. Di mîtîngê de hemû 
rêxistinên karker û kedkar beşdarbûn. 
80`ê hezar karker bi tevî malbatên xwe 
bi biryar û bi coşeke mezin mîtingên 
xwe bi dawî dikin. Lê belê di dawiya 
çalakiyan de, parazvanên netewî yên 
dewletê, gelên xwepêşandêr didin ber 
fîşekan. Di encamê de 6 kes jiyana 
xwe ji dest didin. Li dijî vê buyerê, 
roja din, mîting tên li darxistin. Di 
vê buyerê de jî, kesekî provaka-
tor, bombeyekê davêje, di encamê 
de polîsek birîndar dibe. Li dijî vê 
parazvanên dewletê her deverê bom-

bebarandikin. Bi sedan karker têne 
binçavkirin. Weke berpirsiyarên vê 
çalakiyê 4 rêveberiyên karkeran têne 
girtin û bi destî heman hêzan têne 
dardekirin. Ev her Çar rêveber Albert 
Parsons, August Spies, George Engel 
û Adolph Fischer in. Beriya ku bêne 
dardekirin, Spiyas û Parsons wiha 
dibêjin; we dengê me îro fetisand, 
lê belê dengên hê mezin û bihêztir 
wê bilind bibin. Dengê gel wê xwe 
bide bihîstin. Ev gotin di dîrokê de 
hatin neqişkirin.

Karkerên cîhanê bibin yek

Sendîkaya Karkerên Emerîkan di 
Kongreya xwe ya 1888`an ya li Sa-
int Louisê biryar girt; heta ku dema 
kar ya 8 saetan were qebûlkirin, ewê 
her sal di yekê gulanê de greva giştî 
pêkbînin. ‘Di sala 1889`an de, li Parisê 
civîna Enternasyonal ya duyemîn 
hate lidarxistin. Di vê civînê de jî, 
roja 1 Gulanê weke roja Karkerên 
cîhanê hate ragihandin. Ji wê rojê 
û pêve, Karekên cêhanê bi tekoşîn 
û çalakiyên xwe, hê bêtir di rûpelên 

dîrokê de cihdigrin. Slogana vê rojê 
ku her salê careke din tê dubareki-
rin ev e, Karkerên cîhnê bibin yek. 
Heta ku li ser dinyayê neheqî, bêdadî, 
zilm û zordarî hebe, berevajî aştiyeke 
adîlane û wekhevî neyê damezirandin, 
hemû netewe, hemû ol, hemû bawerî 
û hemû fikr û nêrîn li ser dinyayê ne-
bin xwedî mafên xwe yên xwezahî, di 
asta rêveberên dewletan de negihîjin 
asta wekheviyê, ji hemûyan re sekn û 
nêzikahiyeke heman şêwe neyê danîn, 
ji bo hemû nebat, ajal û însanên ku 
li ser vê dunyayê bêhna xwe girtine 
pergaleke bêalî û ji hemû zindiyan re 
hişmendiyeke birûmet neyê nîşandan, 
divê pêyva tekoşîn`ê newe jibîrkirin.
Çalakiyên karker û kedkaran pêl bi 
pêl li seranserê cîhanê belav bûn. 
Her 1’ê gulanê karker daketin qadan 
û daxwazên xwe bi dengekî bilind 
qîriyan. 1’ê Gulanê di 1905’an de 
cara yekemîn karker li Îzmîrê daketin 
qadan û daxwazên xwe qêriyan. 5 sal 
şûnde vê karker li Stenbolê daketin 
qadan.  Pîrozbahiya herî girseyî di 1’ê 
Gulana 1977’an de li qada Taksîmê 
ya Stenbolê pêk hat.

Cîhan bi keda kedkaran hatiye 
avkirin, di riya Yekîtiya Kedkaran 
mafên kedkaran têne parastin û 
derfetên kar di van şert û mercên 
zehmet de ku herêm tê re derbas 
dibe tê peyda kirin. 

Kedkar ew avakerên civak û jiyanê ne, 
bi keda wan civak ser piyan maye û 
ji berhemên destê wan jiyan zindîye. 
Roja 1’ê Gulanê Cejna Kedkaran a 
Cîhanî ye û li tevahî welatên cîhanê 
bi çalakiyên cur be cur tê pîrozkirin.
Têkildarî vê mijarê Hevserokê Yekîtiya 
Kedkaran ê bajarê Qamişlo haşim 
Hesarî ji rojnameya me re axivî.
Hevsrokê Yekîtiya Kedkaran ê bajarê 
Qamişlo Haşim Hesarî derbarê roja 
Kedkaran de wiha got: “Em vê roja 
pîroz Cejna Kedkaran a Cîhanî li 
tevahî kedkarên cîhanê pîroz dikin, 
kedkar bingeha civakê ne û bi keda 
destê wan cîhan hatiye avakirin, em 
keda wan a bi nirx dibînin û em ê 
piştevaniya wan bikin û mafê wan 
misoger bikin”. 

Haşim Hesarî di berdewamiya gotinên 
xwe de wiha da zanîn: “Em hewil didin 
rewşa kedkaran baş bikin û mafên 
wan misoger bikin. Her wiha em dix-
wazin ku di yekîtiyê de nasnameyekê 
ji bona endamtiya yekîtiyê ji kedka-
ran re derxînin, ev nasname mafê 
kedkaran diparêze û derfetê ji bona 
kedkaran dide ku cihekê lêvegerê 
hebe ji bona pirsgirêkên ku  derdi-
kevin werin çareserkirin”.
Haşim Hesarî wiha pê de çû: “Armancê 
me yê bingehîn kar ji kedkaran re 
peyda bikin, çi karên rojane be an 
karên her tim be di sazî an rêxistinan 
de. Kedkarên rojane kar dikin û yên 
tevlî yekîtiyê nebûne rewşa wan a 
aborî giran e, gelek caran bê kar 
dimînin û hin ji wan ji hêla xwediyê 
kar ve mafê wan tê binpê kirin an 

jî destheqê wan kêm didin ev yek 
barê wan giran dike û li rex daketina 
leyreya Sûrî em bang li kedkaran 
dikin ku tevlî yekîtiyê bibin da ku em 
karibin mafên wan biparêzin”.
Haşim Hesarî diyar kir ku: “Komîteyeke 
me ya lihevanînê di Yekîtiya Kedkaran 
de heye çi pirsgirêkên ku li hember 
kedkaran derkeve ji hêla xwediyê 
kar ve weke (destheqên kedkaran bi 
temamî nadin) û hwd.. kedkar gazinên 
xwe li yekîtiyê dikin li vir em erkê 
xwe bi cih tînin û em bang li herdû 
aliyan dikin û li wan guhdar dikin û 
peyre jî pirsgirêkê lêkolîn dikin û li 
cihê kar û li gorî vê yekê em biryarê 
derdixin û hewil didin ku pirsgirêkê 
bi edaletî çareser dikin û mafê ked-
karan mîsoger dikin. Pirsgirêkên tên 
çareser kirin di 10 rojan heyanî 20 
rojan tên çaresrkirin.
Haşim Hesarî di gotina xwe de îşaret 
pê kir ku:”Em destheqê karkerên 
endamên Yekîtiya Kedkaran bi 
awayekî guncew kontrol dikin û saetên 
kar ji wan re diyar dikin”. 
Haşim Hesarî got: “Divê kedkar xwedî 
li vê yekîtiyê derkevin û tevlî civînên 

yekîtiyê bibin ji ber ku di civînan de 
gelek biryar derdikevin derbarê ked-
karan de û divê bên nasîn her wiha 
carnan guhertin jî çêdibin. Weke din 
jî di civînan de kedkar mafên xwe 
nas dikin û bi awayekî rêxistinî tev 
digerin.
Haşim Hesarî bal kişand ser rewşa 
kedkaran û bandora êirşên dagirkeriya 
tirk li ser kar û xebatên kedkaran, 
ji ber ku bi êrişên dagirkeriya tirk 
re derfetên kar û xebatên heyî kêm 
bûn. Yekîtiya kedkaran ji bona ked-
karan gelek proje hazir kirine weke 
restorasyona dibistanan û paqijkirina 
baxçeyan. Her wiha gelek pieojwyên 
din jî hene û hîn li ser wan gotûbêj 
têne kirin û wê kedkar jî cihê xwe di 
nava van pirojeyan de bigrin.
Haşim Hesarî herî dawî di axaftinên 
xwe de got: “Ev nêzî salekê ye ku bi 
alîkariya Hevserokê Yekîtiya Kedkaran 
a herêma Cizîrê di yekîtiya kedkaran 
de fona kooperatîfê hatiye avakirin 
û wê pêdiviyên kedkaran di demên 
zor û zehmet de dema ku pêwîstî 
hebe ji wî fonî were dayîn.

‘Wê bi berxwedana Gerîlayên Azadiyê 
dagirker têk biçin’

‘Qonaxa duyemîn bersiva herî mezin a li dijî faşîzmê ye’

Dewleta Tirk ya dagirker di 16 Nîsanê de, careke din êrişeke berfireh li dijî Qadên Berxwedanê yên Gerîlayên Azadiyê da destpêkirin. Sekreterê 
Partiya Demokrat a Kurdistanê-Sûriye (PDK-S) Ciwan Siko diyar kir ku bi saya berxwedana Gerîlayên wê êrişên dagirkeriyê careke din têk biçin.

Artêşa Tirk a dagirker bi alîkariya 
PDK’ê û bêdengiya hikumeta 
Îraqê, di 16’ê Nîsanê de li dijî 
Qadên Berxwedanê yên li herêma 
Metînayê ya li Başûrê Kurdistanê 
êrişên berfireh da destpêkirin. 
Dagirkerî dixwaze bi van êrişan 
qadên dagirkirî berfirehtir bike û 
Başûrê Kurdistanê jî ji her alî ve 
dorpêç bike. Li hemberî van êrişan 
gelê kurd li her derê daket qadan 
û êrişên dagirkeriyê û hevkari-
ya PDK’ê ya bi dijmin re şerme-
zar, herwiha gerîlayên azadiyê jî 
berxwedaniyeke bêhempa didin 
meşandin û derbeyên giran li da-
girkeran didin.
Derbarê êrişên dewleta Tirk a da-
girker yên li dijî Qadên Berxwedanê 
yên Gerîlayên Azadiyê, . Sekreterê 
Partiya Demokrat a Kurdistanê-
Sûriye (PDK-S) Ciwan Siko ji roj-
nameya me re axivî.
Ciwan siko da zanîn ku êrişên dew-
leta Tirk a dagirker yên li dijî kurdan 
ne tiştekî nû ye û wiha domand: “Ji 
destpêka avabûna dewleta Tirk ve 
şerê hebûn, çand, ziman û nasna-
meya gelê kurd dike. Dagirkeriya 
Tirk ji destpêka avabûna Tevgera 
Azadiya Kurdistanê ve û heta niha 

bi 10’ê caran êrişî Qadên Gerîlayên 
azadiyê kiriye, her car bi heman 
armancê êrişên berfireh pêk tîne. 
Bi van êrişan dixwaze dagirkeriya 
xwe firehtir bike, tevahiya Başûrê 
Kurdistanê dorpêç bike û gelê kurd 
li her derê qir bike.”

‘Êrişên dawiyê hevkariya 
hikumeta Iraqê ya bi 

dagirkeriya Tirk re eşkere 
dike’

Siko da xuyakirin ku êrişên dewleta 
Tirk yên dawiyê hevkariya hikume-
ta Iraqê ya bi dagirkeriya Tirk re 
eşkere dike û wiha got: “Di dema 
dawiyê de dagirkeriya Tirk gelek 
caran bi riya berpirsên xwe yên 
payebilind serda Bexdayê kirine 
û li gel hikumeta Iraqê hevdîtin 
pêk anîne. Herwiha li gorî tê xu-
yakirin di van  hevdîtinan de li 
ser siyaseta qirkirina gelê kurd 
û armancgirtina Tevgera Azadiyê 
lihevgirinek di navbera wan de 

pêk hatiye. Hikumeta Iraqê di 
bin zexên dewleta Tirk a dagir-
ker û ji bo hin mijarên wekî av, 
petrol û bazirganiyê heta astekê 
dagirkeriya Tirk ji xaka Iraqê re 
qebûl kiriye. Êrişên dewleta Tirk 
a dagirker yên herî dawiyê yên li 
ser herêma Metînayê ya Başûrê 
Kurdistanê hevkariya hikumeta 
Iraqê ya bi dewleta Tirk a dagir-
kere eşkere dike.”

‘Armanc ji êrişên dagirkeriyê 
qirkirina gelê kurd e’

Ciwan Siko diyar kir ku dewleta Tirk 
a dagirker bi 10’ê caran êrişî qadên 
gerîla kiriyê û bi saya berxwedana 
gerîla tevahiya êrişên wê têk çûne 
û wiha got: “Wekî her car wê ev 
êriş û planên dawiyê jî bi saya 
berxwedanê têk biçin. Em tekez 
dikin ku çawa siyastên qirkirina 
gelê kurd yên berê têk çûnê, wê 
planên wan yên niha jî têk biçin. 
Dewleta Tirk herdem dibêje konekî 
gelê kurd li Efrîqiyayê jî hebe ezê 
biçim û wî konî têk bibim.  Herwiha 
herdem dibêje hikumeta Başûrê 
Kurdistanê hikumeteke nezane û 
bi kêrî ti tiştî nayê. Me dît di dema 
rîferandoam ku li Başûr pêk hat, 
yekem dewlet ku sînorên xwe bi 

Başûr re girtin û gef li hikumeta 
Başûrê Kurdistanê xwar dewleta 
Tirk a dagirker bû. Heta peyva 
Başûrê Kurdistanê jî  nabêjin, li 
şûna wê dibêjin başûrê Iraqê.” 

‘Dem dema avakirina 
lêvegereke kurdî ye’

Sekreterê Partiya Demokrat a 
Kurdistanê-Sûriye (PDK-S) Ciwan 
Siko  bang tevahiya gelê kurd kir 
ku li hemberî êrişên dagirkeriyê  
berxwedanê bilintir bikin û axaftina 
xwe wiha qedand: 
“Em hêvî dikin partî û aliyên kurdî 
li dijî dagirkeran bibin destek. Ji 
tevgera Siyasî ya kurdî, her tevger 
û kesayeteke azadîxwaz li cîhanê 
tê xwestin ku li hemberî êrişên 

dewleta Tirk a dagirker dengê 
xwe bilind bikin. Her kurdek li 
ku dera cîhanê hebe pêwîste li 
dijî êrişên dewleta Tirk a dagirker 
dengê xwe bilind bike. Herwiha ji 
her kurdekî welatparêz tê xwes-
tin ku ji şervanên rûmetê re yên 
ku li çiyayên azad berxwedaniyê 
dikin bibin piştgir.  Ji bo têkbirina 
êrişan berxwedaniyeke bi giştî 
tê xwestin. Nameya min ji aliyên 
siyasî yên Başûrê Kurdistanê re 
ku li hemberî êrişên dagirkeriyê 
bisekinin û alîkariya dijminê gelê 
kurd nekin. Çiyayê kurdstanê cihê 
berxwedanê ye û her dem dijmin 
lê bişkê. Dewleta Tirk bi tevahiya 
rêbazan şerê tevgera azadiyê û 
gelê kurd dike, li hemberî wê divî 
lêvegereke kurdî were avakirin.”

Endama Komîteya Zindanan a 
PKK-PAJK’ê Rozerîn  Ocalan bal 
kişand ser çalakiya boykotê ya 
girtiyên azadiyê  û destnîşan kir 
ku cara yekê ye di vê astê de 
pêvajoyeke radîkal tê afirandin 
û got, “Qonaxa duyemîn a ku 
hevalên me dane destpêkirin 
bersiva herî mezin a li dijî 
faşîzmê ye.”

Endama Komîteya Zindanan a PKK-
PAJK’ê Rozerîn Ocalan têkildarî 
çalakiya boykotê ya li zindanan 
a li dijî tecrîdkirina Rêberê Gelê 
Kurd Abdullah Ocalan ji ajansa  
ANF’ê re nirxand.
Rozerîn Ocalan diyar kir ku ev 
asta çalakiyê qonaxa duyemîn a 
pêngava ‘Azadî ji Abdullah Ocalan 
re, çareseriya siyasî ji pirsgirêka 
Kurd re’ ye û got, “Hevalên me 
yên li girtîgehan cara yekê ye ku 
di vê astê de bi dirûşma ‘Jiyana 
di nava şert û mercên Rêbertî de 
ji xwe re dikim esas’ pêvajoyeke 
radîkal danek destpêkirin ku ev 
yek gelekî girîng e. Tevî zexteke 
giran û şert û mercên tecrîdê jî 
qutkirina têkiliyên bi derve re, 
tevlînebûna li serdanên malba-

tan, bikar neanîna mafê axaftina bi 
telefonê, neçûna dadgehê sekneke 
xurt e, nêzîkatiyeke şoreşger a bi 
îrade ye.Tê zanîn, faşîzma AKP-
MHP’ê ji sala 2014’an û vir ve ji 
bo tasfiyekirina Tevgera Azadiyê 
hemû hêz û derfetên xwe seferber 
kiriye. Yek ji qadên girîng ên vê 
pêkanînê jî zindan in. Li cihekî 
bi vî rengî ku faşîzm hewl dide ji 
her alî ve xwe lê bi rêxistin bike, 
ev qonaxa duyemîn a ku hevalên 
me dane destpêkirin bersiva herî 
mezin a li dijî faşîzmê ye. Ji ber 
vê yekê em pêvajoya duyemîn a 
pêngavê silav dikin ku hevalên me 
yên li zindanan dane destpêkirin. 
Em vê yekê weke biryareke di cih 

de û di dema xwe de ya şoreşgerî 
dibînin.”
Rozerîn Ocalan destnîşan kir ku 
Rêberê Gelê Kurd di nava şert 
û mercên giran ên êşkence û 
tecrîdê de yên weke li Îmraliyê, 
îrade û biryardariya jiyanê nîşanî 
dan da û got, “Li dijî hêzên hege-
mon her kêliya wî bi têkoşîneke 
mezin derbas dibe. Hem li dijî 
faşîzma Tirk hem jî li hemberî 
sîstema modernîteya kapîtalîst 
Îmrali bûye navenda berxweda-
na fî îlî û îdeolojîk. Rêberê me di 
nava tecrîdê de jî pêşengiyê ji her 
qada têkoşîna me re dike. Rêbertî 
ji hêzên hegemon ên navneteweyî 
re dibêje, ‘Ez ê ji bo xwe tiştekî ji 

we nexwazim. Hûn çi dikin bikin, 
li hemberî şert û mercên herî gi-
ran ez ê li ber xwe bidim, hêza 
îradeyî nîşan bidim. Ji bo kêliyekê 
jî ez ê lawaz nebim, nekevim nava 
qelsiyekê. Madem ku hûn dixwazin 
bi sîstema xwe ya êşkenceyê min 
bikişînin ser xeta xwe û dixwazin 
armanca xwe pêk bînin, ez ê jî li 
vê derê, li hemberî we bi feraset û 
mejiyê paradîgmaya Demokratîk, 
Ekolojîk û Azadîparêziya jinê li 
ber xwe bidim.”
Li ser vê bingehê gelekî girîng e 
ku hevalên me yên li zindanan bi 
kûrbûneke xurt a li ser pêvajoya 
pêngavê her kêliya xwe, her roja 
xwe bi biryardariya li ser xeta ras-
tiya Rêbertî derbas dikin, dixwazin 
Rêbertî hîn bi xurtî û rast fêhm 
bikin, berpirsyarî û wezîfeyên xwe 
yên demê bi cih bînin û pêşengiyê 
bikin. Ev qonaxa duyemîn divê 
li pêşberî rastiya Rêbertî weke 
helwesteke rexnedayina hevrêtiya 
kêm bê nirxandin. Di nava şert û 
mercên zindanê de ku her cûre 
zext û êşkence lê heye, daxwaza 
jiyana bi Rêbertî re ya bi 24 saetan 
sekneke gelekî bi rûmet û bi wate 
ye. Di vê sekna bi rûmet de ruhê 

şoreşgerî yê hevrêyên Mazlûm 
Dogan, Hayrî Dûrmûş, Kemal Pîr 
û Sakîne Cansiz tê dîtin.”
Rozerîn Ocalan diyar kir ku di 
vê pêvajoyê de çalakiya ‘Nobe-
da Edaletê’ ya dayikên girtiyan 
jî girîng bû û got, “Erênî bû ku 
berxwedana Rêbertî û hevalên 
li zindanan di rojevê de hiştin. Li 
dora çalakiya dayikan civakîbûn 
û hestên piştevaniyê afirîn.”

Rozerîn Ocalan anî ziman ku tevî 
derba mezin a ku faşîzma AKP-
MHP’ê xwar, her wiha bi berx-
wedana li Wanê re baweriya ku 
dikare bi berxwedanê gavê paşve 
biavêje her kes û hêz xurt kir û 
got, “Mirov dikare bibêje ku rewşa 
reşbînî ya şerê taybet a li nava 
civaka me belav kir. Li Tirkiye û 
Kurdistanê atmosfereke psîkolojîk 
û derûnî ya pêvajoyeke demokratîk 
afirand. Em bang li her kesî dikin 
ku bi vî ruhî li dora pêngavê bicivin. 
Her kes divê li cihê lê ye wezîfe û 
berpirsyariyên xwe bi cih bînin, 
xwedî li berxwedana Rêbertî û 
hevalên me yên li zindanan der-
kevin û bi çalakiyên xwe vê yekê 
nîşan bidin.”

Xwenasîn

Xwerêveberî

Rohat Bulut
Ji bo civakê xwe rêvebirin û bi her 
awayî xwerêvebirin jiyanî ye. Heke 
civak xwe bi hebûn û nirxên xwe, 
bi heyîn û armancên pêşeroja xwe, 
bi hişmendiyeke azad û hizirîna 
pêşerojek bi nirx rêve nebe dê ji helîn 
û tunebûnê rizgar nebe. Di bingeha 
xwe de rêveberiya xwecihî tê wate-
ya xwerêveberiya kolanekê, taxekê, 
bajarekî, civakekê, yanî bi kurtasî afi-
randina çanda rêveberiya civakî. Jixwe 
heke civakeke ku nikaribe xwe bi xwe 
rêve bibe dê ji aliyê serdest û desthila-
tan ve bê rêvebirin. Di rewşeke wiha 
de jî dê ew civak nikaribe bi nirxên 
xwe hebûna xwe biparêze. Lê belê 
divê rêveberiyên herêmî wekhevîxwaz 
û demokratîk bin. Naxwe dê bi qasî 
serdestan zirarê bidin civak û nirxên 
gelê xwe.
Di vir de rista gel jî girîng û di-
yarker e. Divê gel di pêvajoyên 
biryargirtinê de xwedî gotin be û 
di pêkanînê de jî bibe çavdêr. Tenê 
bijartina rêveberiyekê têrê nake. Divê 
derfeta wî/wê hebe ku biryarên ku 
bi wan re napejirîne an jê hez nake 
biguhezîne. Ji ber vê yekê bihêzkirin 
û demokratîkkirina rêveberiyê di asta 
herêmî de ji bo welatê me pirsgirêkek 
sereke ye. Ji bo vê erk û pêywirê û her 
wiha rêvebirin û xwerêveberiyê hiş-
mendiyeke têgihiştî û xwebaweriyeke 
xurt hebe. 
Di heman demê de beşdarbûna 
xwerêveberiyên herêmî tê wateya 
xizmeta ji holê rakirina newekheviyên 
civakî. Temînat ne partî û siyasetme-
dar û rêveberên xwedî niyeta baş e, bi 
beşdariya rasterast a gel di rêveberiyê 
de ye. Lewma jî ji bilî dengdana di 
hilbijartinan de, divê gel bi berdewamî 
çavdêriyê bike û dema pêwîst be mafê 
bibîrxistinê bikar bîne. Bi kurtasî, de-
mokrasiya rasterast hêmanek bingehîn 
a pêvajoyên biryargirtinê ye. Heke 
xwedî derketin û parastina demokrasi-
ya rasterast pêş nekeve û bi rêk û pêk 
neyê meşendin, zehmete ku mirov beh-
sa rêveberiyê herêmî yên demokratîk 
bike. Li cihekî nebûna demokrasiyê di 
bingeha xwe de nebûna maf û wekhe-
viyan e.
Xwerêvebirin erk û berpirsyariya her 
kesî ye. Her mirov divê xwedî mafê 
xwerêvebirinê be. Kedkar, jin, ciwan, 
feqîr û hemû kesên ji derve hatine 
ku di nava sazî û dezgehên siyasî de 
nikarin xwe îfade bikin û ne tenê ji ber 
sedemên aborî, di asta çandî û exlaqî 
de jî ji aliyê rejîm û pergalên heyî ve 
bêzar bûne, divê beşdarî rêveberiyê 
bibin. Divê her welatiyek xwedî derfet 
be ku bi têkoşîna xwe çareseriyên ku li 
pêşberî jiyanê hildiberîne biceribîne û 
pêş bixe. 
Her mirovê ku bi qasî ji  xwe berpirs-
yar e, di heman demê de ji malbat, 
heval, cîran, civak û netewa xwe jî 
berpirsyar e. Bi vê bîr û baweriyê, bi 
vê hiş û hişmendiyê xwe tevlîkirina 
nav xwerêveberiya demokratîk dê bi 
xwe re şert û mercên azad û wekhev 
jî biafirîn e. Her ferdê civakê li texma 
xwe wekhevî û demokrasiyê biparêze, 
wekhev û demokrat be, bi berpirsyari-
ya erk û pêywira xwe rabe dê tu hêzên 
serdest nikarebe zirarekê bide wê 
civakê. Bi taybetî ji bo me gelê kurd 
bi vê hişmendiyê tevgerîn û dê rê li 
ber gelek felaketên mezin bigire. Heke 
em bi hişmendiyeke neteweyî li xwe û 
hebûna xwe xwedî dernekevin, nikari-
bin xwe bi rê ve bibin dê serdest û zor-
dar bi dewlet û rejîmên xwe li gorî dilê 
xwe me bi rê ve bibin. Wê demê emê 
nikaribin behsa exlaq, çand, ziman û  
nirxên neteweyî û mirovî bikin. 

Navenda Nûçeyan

Birûc Resûl/Qamişlo

Lîloz Hisên/ Qamişlo

Zekî Bedran 

Hefteya borî li Başûr tesîsên gazê yên 
Kormorê ji aliyê dronan ve hat armanc-
girtin û çar xebatkaran jiyana xwe ji 
dest da. Ev tesîs beriya niha jî rastî 
êrişê hatibû. Tu hêzê êrişa dawî negirt 
ser xwe. Lê ji ber ev tesîs li herêma di 
bin venêrîna YNK’ê de ye, bal çû ser 
Tirkiyê. Ev demek dirêj e rayedarên 
Tirk gefan li YNK’ê dixwin û herêm 
xistine bi dorpêçê de. Piştî êrişê bertekên 
destpêkê erênî bûn. DYE, welatên 
Ewropayê û beşek girîng ê dewletên 
Ereb êriş şermezar kirin. 
Eger dewleta Tirk bi awayekî vekirî êriş 
girtiba ser xwe, bertekên di vê astê de 
nedihatin nîşandan. Hîna beriya çend 
rojan SIHA’yên Tirkiyê pêşmergeyek 
qetil kiribûn. Beriya wê jî gundiyek bi 
heman şêweyî rastê êrişê hatibû. Ev bi 
salane dewleta Tirk bi gotina ‘Ez li dijî 
PKK’ê û terorê tê dikoşim” axa Başûrê 
Kurdistanê bombebaran dike. Gelek 
gund hatin valakirin, bandora wê ya li 
ser ekolojiyê jî di asta karesatan de ye. 
Agirên berdewamî û qirkirina daristanan 
bûye bûyerek ji rêzê. Lê DYE û welatên 

Ewropayê ji Tirkiyê re negotine tu çi 
dikî. Carekî jî şermezar nekirine. 
Ev bêdengî û piştgiriya DYE yê û 
endamên NATO’yê ya ji faşîzma 
Tirk re dibe sedemê dirêjbûna şer û 
çaresernebûna pirsgirêka Kurd. Li Iraqê 
bi dehan baregehên leşkerî çêkirine. 
Tirkiye vana bes nabîne. Berfirehkirina 
qadên dagirkirî û zêdekirina baregehên 
leşkerî zêde dike. Di bin navê ewlekirina 
sînorên xwe de serweriya welatekî din 
binpê dike. Dikare qasî bixwaze ewlehi-
ya sînorên xwe çêbike, lê nikare welatekî 
din dagir bike û bixe bin venerîna xwe. 
Bi saya bêdengî û piştgiriya NY, DYE 
û Ewropayê Tirkiyê bi dilê xwe nêzî 
herêmê dibe. Iraq û Sûriyê bêistixrar 
dike û li herêmê ji bo şer û pevçûnan rê 
vedike. 
Ev sed sale dewleta Tirk dijminahiya 
Kurdan dike. Vê bi tena serê xwe û 
hêza xwe nake. Taybet jî piştî Tirkiye 
bû endamê NATO’yê, bi saya ji Rojava 
digire şerê xwe didomîne. Di destê wî de 
duyemîn artêşa herî mezin a NATO’yê 
heye. Ev artêş bi dehan sale tenê û tenê 

li dijî Kurdan şer dike. Hêza mezin a 
hewayî ya di destê Tirkiyê de tenê ji 
bo Kurdan mirin û karesatê dibarîne. 
Eger DYE û Ewropa rêxistinên Kurdan 
terorîst îlan neke û piştgiriyê nede vî 
şerî, niha ji mêj ve pirsgirêka Kurdan 
çareser bibû. Rayedarên Tirk heta dawî 
vê derewa terorîzmê xirab bikar anîn. 
Tevahî komkujî, dagirkerî û sûcên xwe bi 
têkoşîna li dijî terorê îzah dike!
Artêşa Tirk piştî ku Efrîn dagir kir 
qirkirina nîjadî pêk anî. Sûcên şer pêk 
anî û hîn jî didomîne. Hinek saziyên 
NY û DYE yê sûcên dewleta Tirk ên 
li herêmên dagirkirin dikin rapor. Ev 
rapor derdikevin ser ragihandinê. Ma ev 
dagirkerî û sûdên dewleta Tirk asteng 
dikin? Na. Ji ber ku dewletên têkildar 
ji bo astengkirina van sûcan tu gavan 
navêjin. Tu cezayan li Tirkiyê nabirin. 
Piştî dagirkirina Serêkaniyê Kanada û 
welatên Ewropayê ragihandin ku wê 
firotina çekan ji bo Tirkiyê qedexe 
bikin. Ev jî tam nehatin pêkanîn. Kesekî 
venêrîn nekir. Lê di pêvajoya endamtiya 
Îsveçê ji bo NATO’yê, Tirkiyê li DYE 
yê û Ewropayê ferz kir, wan jî tevahiya 
qedexeyan rakirin. Fatûreya van bazarên 
qirêj dîsa li Kurdan hat birîn. 
Niha ev dewlet êrişa li ser Kormorê 
şermezar dikin. Divê şermezar jî bikin. 
Lê dema êrişên berfirehtir û wêrankertir 
li ser Bakur û Rojhilatê Sûriyê pêk hat 

çima heman bertek û şermezarkirin 
çênebûn? Ma gelê Kurd vana lêpirsîn 
nake? Heman demê de dibistana 
hêzên narkotîkê yên girêdayî Hêzên 
Ewlekariyê hat bombekirin û nêzî 30 
mirov hatin qetilkirin. Êrişê çapxaneyê 
kirin û komek karker hatin qetilkirin. 
Qadên jiyan û hilberîna gel rastî êrişan 
hat. Beriya êrişê jî dewleta Tirk gotibû 
ku wê lêxe. Piştî ku lêxist jî bi serbilindî 
girt ser xwe. Cihê ku rastî êrişan hatin 
tesîsên gazê, petrolê û elektirîkê bûn. 
DYE û hêzên din ên koalîsyonê jî li 
herêmê bûn. Dizanibûn ku bi salane 
ev tesîs pêwîstiyên gel pêşwazî dikin. 
Li gel vê jî kesî deng li hemberî êrişên 
Tirkiyê dernexist, tu bertek nîşan nedan 
û şermezar nekirin. 
Bêguman ev helwestên wan faşîstên 
Tirk şaqizî dikin. Sûckirina li hemberî 
Kurdan hêsan dike û wan bi cesaret 
dike. Tirkiyê çareserî û lihevkirina li 
Sûriyê asteng kiriye. Pêvajo kilît kiriye. 
Kurdan ji axa wan derdixe û dibêje ezê 
herêmê bixim bin venêrîna xwe. Bi deh-
hezaran çeteyên ku berhevkiriye ji bo vê 
di destê xwe de digire û bêistixrarkirina 
herêmê didomîne. Ev derfetên ku NATO 
û DYE pêşkêşî Tirkiyê dike, piştgiriya 
wan a ji bo zordarî û sûcên Tirkiyê, rê ji 
komkujî û bêistixrariyên nû re vedike. Ji 
ber wê jî em dibêjin ew hevkarên sûc û 
komkujiyên Tirkiyê ne. 

Cîhana Rojava hevkarê sûcên 
faşîzma Tirk e

‘Ji bo têkbirina tecrîdê têkoşîneke berfireh ji  
hemû qadan tê xwestin’

Mifteyê çiyayên Kurdan di destê şervanên azadiyê de ye!

flash Mafê hevdîtinê yê Rêber Abdullah Ocalan yê bi malbat û parêzeran re bi hincetên “cezayên disiplînê” tên astengkirin. Di 
navbera salên 2021-2023’yan de her yek jê ji bo 3 mehan herî kêm 10 cezayên disiplînê li ser Rêber Abdullah Ocalan û girtiyên din 
hatin birîn û mafê wan yên hevdîtinê hat astengkirin.

Di sala 1999’an de Rêber Abdullah 
Ocalan  bi Komployeke Navneteweyî 
de dîl  hat girtin  û radestî Tirkiyeyê  
kirin, 26 sal in li Girtîgeha Tîpa F a 
Ewlekariya Bilind a Îmraliyê di bin 
şert û mercên tecrîdeke girankirî de 
tê ragirtin. Herî dawî  Rêber Abdullah 
Ocalan di 25’ê Adara 2021’an de bi 
rêya telefonê bi birayê xwe Mehmet 
Ocalan re çend deqîqeyan axivî û 
piştî vî hevdîtinê heta niha  ji Abdullah 
Ocalan û girtiyên din ên li Îmraliyê 
tu agahî nayên girtin. 
Derbarê tecrîda girankirî ya li ser 
Rêber Abdullah Ocalan tê meşandin, 
parêzerê biroya hiqûqê a sedsalê 
Mazlûm Dînç  ji rojnameyame re axîvî.

Hevdîtinê Parêzeran û malbatê 
tên astengkirin 

Mazlum Dînç  di destpêka axaftina 
xwe de wiha got: “Ji sala 1999 an heta 
2011’an de hevdîtin  her hefteyekî 
bi seatek hatibû sinordarkirin gelek 
caran jî ew seat dihat  astengkirin. 
Ev 13 salin hevdîtinê Parezeran bi 
tevahî hat qedexekirin. Ji 27’ê Tîrmeha 
2011’an û heta Gulan û Tebaxa 
2019’an  5 hevdîtinên parêzeran 
pêk hatiye ku ji van 5 hevdîtinan a 
dawiyê jî di 7’ê Tebaxa 2019’an de 
pêk hat. Ji sala 2014’an û heya niha 
bi tenê 5 hevdîtinên malbatî  jî  di en-
cama çalakiyên demokratik ê gireva 
birçîbûnê  de pêk hatin . Hevdîtina rû 
bi rû ya herî dawiyê jî di 3’yê Adara 
2020’an de li gel birayê Abdullah 
Ocalan, Mehmet Ocalan pêk hat.  Ji 
roja ewil heya niha bi tenê 2 caran bi 
rêya telefonê hevdîtin pêk hatine. (27’ê 

Nîsana 2020’an û 25’ê Adara 2021’an)
de hevdîtina bi rêya telefonê ya herî 
dawiyê ku di 25’ê Adara 2021’an de 
pêk hatiye û piştî axaftineke pir kurt 
telefon hatiye qutkirin û ji wê demê 
heya niha tu agahî ji Rêber Abdullah 
Ocalan nay girtin.” 

Ev 3 salên agahî ji gireva 
Îmraliyê nay girtin

Mazlum destnîşan kir  ku ji 25 ê Ada-
ra 2021 heta niha tû agahî ji Rêber 
Abdullah Ocalan û hersê girtiyên din 
e ligireva Îmraliyê nayê girtin û wiha 
domand: “Mafê hevdîtinê yê Abdullah 
Ocalan û her 3’ê girtiyên din ên bi mal-
bat û parêzeran re bi hincetên “cezayên 
disiplînê” tên astengkirin. Di navbera 
salên 2021-2023’yan de her yek jê  
ji bo 3 mehan herî kêm 10 cezayên 
disiplînê li Abdullah Ocalan û girtiyên 
din hatin birîn û mafê wan ê hevdîtinê 
hate astengkirin. Tevî hemû serlêdan 
û îtîrazan jî sedema cezayên disiplînê 
û hejmarên dosyayan bi parêzeran re 
nayên parvekirin. Dadgeriyê, sede-
ma parvenekirina hejmara dosyayê 
jî weke “dê li ser çapemeniyê were 
parvekirin” nîşan da. Di vê pêvajoyê 
de heta niha 375 serlêdanê pareze-
ran û 160  serlêdanê malbatê hatine 
kirin, an bêbersiv hatin hiştin an jî bi 
“cezayên dîsiplînê” hatin redkirin.

‘CPT  bêdeng e’

Mazlum balkişand li ser bêdengiya 
CPT’î û wiha direjahî da axaftinê 
xwe: Îşkence û tecrîda  herê giran 
li gireva Îmraliyê di meriyetê de ye 
û  CPT li hemberê wî  ne xwadî hel-
weste.  Dem dem  serlêdanê CPT  
li gireva îmraliyê pêk tên û ziyareta  
herê dawiyê a ku çû gireva îmraliyê  
di îlona 2022 an de bû, lê  rapora 
wî ziyarete hê jî nehatiye weşandin 
û li  benda erêkirina dewleta Tirkiyê 
ye. Herwiha di îlona 2019 an de jî 
çubu îmraliyê  di Tebaxa 2020’an 
de rapora CPT hat weşandin û di wî 
rapora xwe de destnîşan kiribû  ku 
‘ rewşa li Îmraliyê  nayê qebûlkirin,  
şert û mercên ku li gireva îmraliyê 
tê meşandin ne li gor qanûnê mafe 
mirovane pewîste demildest ev tec-
rid  ji holê rabe,  kîngê ,çi demê bix-
wazin bê astengî pewîste demildest 
hevdîtinên parêzer û malbatan pêk 
werin’ lê  heta niha ev pêşniyarên 
CPT  nehatine   qebulkirin ji aliye 
dewleta tirk ve berovajî tecrid  hati-
ye girankirin hevdîtin tevahî hatine 
astengkirin,  cihê ku CPT helwesta 
xwe tuntir bike lêbelê  li hemberê 
vî bê hiqûqiyê bê dengê. Her wiha 
ruxmê ku tecrîd û îşkenca herê giran 
li îmraliyê tê meşandin,   CPT di sibata 
2024’an de çû Tirkiyeyê Her çiqas 
bal kişand ser bikaranîna îşkenceyê 
jî neçû Girtîgeha Îmraliyê û serlêdan 
nekir.  Pewîste çûba gireva îmraliyê 
hevdîn bi Rêber Abdulah Ocalan û 
her sê girtiyên din re  pêk bianiya 
û encamê wî  bi raya giştîre parve 
bikira,  Ev jî dide xuyakirin ku  bi 
dewleta Tirk re nav hevkariyê de ye, 

hertim peymanê xwe  destnîşandike 
dibêje ku em bê destura Tirkiyê nikarin 
tiştek bikin. Di hevpeymana CPT a  
“xala 10 mîn  de dibêje ger dewle-
tek bi israr pêşniyarê CPT neyne cih  
CPT ji bo ku raya giştî çêbike dikare  
daxuyaniya bide “mixabin  CPT heta 
niha ev prosetûr ji neaniye cih.” 

‘Komîta Awrupayê  peywîr û 
berpirsiyartiyên xwe nayne cîh’ 

 Mazlûm destnîşankir ku biryarekê 
din ku heta niha dewleta Tirk neaniye 
cîh biryara  dadgeha  mafê miro-
van a Awrupayê  yê ku 18’ê  Adara 
2014 an de  daye heye ew biryar 
wek “mafê heviyê “  jî tê zanîn, di wî 
biryarê de “ tu ji kesekê re nikarî bêjî 
heta dawîya emrê xwe  di zîndanê de 
bimînî pewîste ew kesê di zîndanê 
de bizanibe ku çi demê derbikeve 
û derfeta azadiya wî pêwiste   bê 
diyarkirin “  li gor zagonên ku dew-
leta tirk hata dawiya emrê xwe  di 
zindanê de bimîne ev biryarekî sîyasî 
bû ku  pişte 1999’an kete merîyetê 
de berya 1999’an  di zagonên tirkiyê 
de cezayekî înfazê e giran tinebû 
cezayê mûhabetê ji sînorê wî diyarbû, 
bi taybet ji bo Rêber Abullah Ocalan 
ev xal anin û îro di meriyêtêde ye 
dadgeha mafê mirovan ev biryar da 
û  pêwîste ev biryar bîne cîh, ev 17 
sal ser vî biryarê re derbasbûne heta 
niha dewleta tirk tu gavan  naveje ji 
bona wî pêwîste zagonên ku çekirine  
û dibêjin ku heta dawiya emre xwe 
di zîndanê de bimîne pewîste  bên 
guhertin, ev biryar gelek mînakan 
dide li gelek dewlet û welatên din 
herê zede pişte 25 salan bi navber 

şert û mercên ku zîndanê de bimîne 
an na li ber çavan re bê  derbaski-
rin. pergala îşkencê a li îmraliyê di 
meriyetêde ye û berdewam dike ji 
bona hilweşandina wî jî tekoşîneke 
berfireh dixwaze ne tene tekoşînekî 
huquqî, tekoşînekê civakî , siyasî,  dip-
lomatik û berfireh dixwaze di encama 
wî de emê bikaribin hilweşînin, hêzên 
hegemon ji ber ku fikir û ramanê 
Rêber Abdullah Ocalan û tekoşîna wî 
ya siyasî  dijberê xwe dibinin,  Rêber 
Abdullah Ocalan heta niha tekoşîna 
ku meşandiye berjewendiyê gelan, 
demokrasi û azadiyê esas girtiye û 
neketiye xizmeta hezen hegemon ji 
ber wî  Rêber Abdullah Ocalan ji bo 
xwe xeterî dibinin. Ji bo wî jî herçiqas 
di navbera hêzên hegemon de nakoki 
hebin jî di mijara komploy de dibin 
yek û di berdevamkirina qomployê de 
jî ev hevkariya wan berdewame dike. 
Mazlum Dînc di dawiyê de dîyarkir 
ku “ Ji bo bidawîkirina tecrîdê û mi-
sogerkirina azadiya Abdullah Ocalan 
têkoşîneke bênavber tê meşandin.  
Di sala  2023 da ev tekoşin hate 
destpîkirin. Û li gelek welate cihane 
heman demî da daxuyaniyan hatin 
dayin û qampanyayên “ ji Rêber 
Apo re azadî ji pirsgirêka kurd re 
çareserî” Hatin destpêkirin. Girtiyên 
siyasî yên li girtîgehên dewleta Tirk ji 
bo ‘Azadiya fîzîkî ya Abdullah Ocalan 
û çareseriya pirsgirêka Kurd’ ji 27’ê 
Mijdara 2023’an ve di çalakiyê de 
ne. Xizmên girtiyan jî bi mehan e di 
çalakiya nobedê de ne û em hevî dikin 
ku tekoşîna azadîya Rêber Abdullah 
Ocalan hên xortir bibe. 

Ji çend mehan e pê de di serî de Tayip 
Erdoğan û hikumeta wî propagandayekê 
dikin: “Em ê vê havînê PKK’ê beqedînin”. 
Ev gotina hêzên dagirker ne tiştekî ecêb 
û ji Kurdan re xerîb e. Bi taybetî piştî 
pêngava 15’ê Tebaxa 1984’an ev gotin 
kete devê komara dagirker a Tirk. Wê 
demê yên ku temenê wan têrê bike, 
yan jî di çapemeniyê de şopandibin, ji 
belgeyên dîrokî xwendibin dizanin. Tur-
gut Ozalê merhum, hema bêje nû ‘gula 
desthilatdariyê’ bêhn dikir. bi vê hemleyê-
derbeyê gej û mêj nebûyibe jî, wekî hemû 
dagirkerkeriya Tirk fêm nekiribû ku çi 
qewimiye; yan jî nexwestibûn fêm bikin. 
Werhasil ji dagirkeriya Tirk re bûye adet û 
kevneşopiyekê; kijan grûb-partiya (CHP-
AKP-MHP ferq nake) wan bêje “em ê 
kokê Kurdan biqelînin”, ji dewleta kur 
re ferq nake; Îslamî dibe, faşîstên reş 
yan jî spî dibe, ti ferqa wan tine. Dika-

re di demeke kurt de ji bo ku ew bibe 
desthilat, derfet û îmkan bidê. 
Di vê derê de tenê hinekê ferq û cuda-
hiyeke biçûk heye: heta bi niha artêşa 
Tirk a dagirker bi piranî di destpêka 
biharan de tevgerên dagirkeriyê yên 
pir mezin ku ew jê re operasyon dida 
destpêkirin wisa digotin. dewleta dagir-
ker a Tirk û serkêşê wê yên niha Tayip 
Erdoğan-Dewlet Bahçeli, vê carê hê 
nebibû bihar ev gotina xwe kirin, “em 
ê vê havînê PKK’ê biqedînin”. Ji ber 
çi ji ku gerîlayên azadiyê vê zivistanê, 
nesekinîn. Bi fedekarî û lehengiyeke pir ji 
quweta mirov zêdetir, di nav bi metroyan 
berf de çûn ser dijminê xwe û bi rastî jî 
‘kokê wan qelandin’. –Malbata Barzanî 
jî neçar ma, bi erebe û hestirên xwe 
cenazeyên wan bikişîne û bibe, teslîmî 
Tirkan bike-.
Ev gotinên me nayên maneyê ku hêzên 
dagirker û berdevkên wan ên demkî 
(wekî faşîstê Tayip û Dewlet,) hema kêngî 

kêfê wan bixwaze, were berdevê wan vê 
axaftinê dikin. kengî vê axaftinê dikin? 
Yan ji hêzên azadiyê derbeyeke pir mezin 
xwarine, ji bo ku gelan bixwapînin; yan 
ji bo ku grûb û partiya xwe bikin desthi-
lat, wekî bawerî bidin dewleta xwe; yan 
piştî amadekariyeke dûr û dirêj wekî li 
dijî gelê Kurd şerekî seferberiyê bidin 
destpêkirin vê axaftina xwe ya bê oxir 
dikin. hewce dike gelê Kurd dijminê xwe 
bi cidî bigire: bi taybetî jî dagirkeriya Tirk! 
Çima em vê dibêjin? Wekî me gotî; 
piştî hamleya dîrokî ya zafer a 15’ê Te-
baxa 1984’an serokwezîrê merhum ê 
dagirkeriya Tirk Turgut Ozal bû. wî ev 
agahiya derb xwarinê ez ne şaş bim li 
Antalyayê girtibû. Tê bîra min, wê demê 
di TRT’de bi şortê xwe yê behrê wisa 
derketibû ber şaşikê Tv’ê. bi wê bejna 
xwe ya kurt û glover derketibû û digot; 
“ev karê çend şakiyan (terorîst) e, destê 
leşkerê me li ser patika wan e. Em ê di 
çend saetan de wan xelas bikin”. dem 

derbas bû, dewran borî; di ser re nêzîkî 
neh sal derbas bûn. Bi ziman gotin yan 
jî nivîsandin dibe ku hêsanî be. Lê heya 
bi 1993’an bi deh hezaran gerîla û gundî 
û welatparêzên Kurd şehîd bûn. Lê Ozal 
nekarîbû ne gelê Kurd û ne jî şervanên 
wî biqedîne. Bi ser de jî neçar mabû, ji 
dûr ve jî bi Kurdan re diyalog bike. 
Vê yekê hişmendiya dagirkeriya dîrokî 
ya dewleta Tirk pir ecz kir û pir qehi-
rand. Zêde derbas nebû, Ozal ji nişkê 
ve bi celteya dil mir (!) yanî çi bûyî bû? 
dewleta wî, dema ku wî nekarîbû soza 
qedandina Kurdan pêk bîne, jahr dabû 
Ozal û ew kuştibû. Vê ne em tenê dibêjin, 
malbata wî bi xwe dibêje. 
Vê carê, em werin li ser Tayip û Dew-
let Bahçelî. Yê dawî, Bahçelî ne tê de 
Tayip Erdoğan û AKP’ê hem parçeyekî 
projeya hêzên emperyalîst e û hem jî 
ew soza qedîm a ‘em ê Kurdan di nava 
demeke kurt de xelas bikin’ daye dewleta 
dagirker a Tirk. 

Niha xuya dike, faşîzma Tayip û 
Bahçelî nekarîbûn kokê gerîla û gelê 
Kurd biqelînin. Ya din jî ew e. dema ku 
emperyalîzmê Tayip Erdoğan û AKP ji 
bo desthilatdariya Tirkiye amade kiribûn, 
hesabê wan ew bû; Tirkiye ji bo Rojhila-
ta Navîn bikin welatekî model ê Îslama 
siyasî. Tayip bi gelek kirinên xwe bere-
wajiya wan hesaban ket DAIŞ, tifaqa li 
cem Rûsan û hwd.)  herî dawî Tayip û 
AKP Hamas kişî ser Îsraîlê kir; hemû 
planên hêzên hegemon ê cîhanê xiste 
xetereyê. Li Enqereyê wekî ku bixwaze, 
DYE, YE û Îsraîl hwd bibaecîne, li gel 
Îsmaîl Haniye fotoxraf dide kişandin ( 
her hal tenê fotoxraf nakişîne, hin caran 
pere û hin caran jî taktîk pêş wî dike). 
Dema ku mirov van hemûyan dide ber 
hev, ne dûr e celteya dil (mifte) yan 
jî cihekî din ê Tayip ‘kilîta (miftê) dilê 
wî jî wekî merhumê Ozal neyê girtin! 
Hewce ye dost jî dijmin jî ji bîr neke ku 
mamosteya/ê herî mezin dîrok e.

Dersînorkirina penaberên Sûriyê  
binpêkirina mafê mirovan e

Piştî destpêkirina kirîza Sûriyê  zêdetirî 14 milyon mirov neçar man ku malên xwe berdin û li welatên 
cîran zêdetirî 12 salan niştecih bûn, lê ji ber aloziyên navxweyî yê hin dewletan dersînorkirina penaberên 
Sûriyeyê bi darê zorê tê kirin.

Ji ber rewşa şer ya li Sûriyeyê ku sala 
2011`an detspê kir û bi sedema pêvçûnên 
domdar û destwerdanên derve ku aloziya 
Sûriyeyê xurtir kir,û ji ber şert û mercên 
aborî yên zehmet û nebûna ewlehiya 
welatiyên Sûriye yê neçarî koçberiyê  li 
dewletên cîran bûn, penaberên Sûriyeyî 
êşên pir mezin kişandin ji binpêkirin 
û kiryarên ku li ser wan  hate kirin. Bi 
awayekî ne qanûnî bi hezaran penaber 
vegerandin Sûriyê.

Rewşa penaberan li Tirkiye 

Bi rûdana şoreşa Sûriyê dewleta Tirkiye 
yê vegûhurî ciheke bi ewle ji bo kesên 
ku ji Sûriyeyê derketin di encama şer 
de, bi derbasbûna salan hejmarên pe-
naberan li Tirkiyeyê mezin bû bêkarî 
belav bû hemwelatiyên Tirkiyeyê êdî 
acizbûnê xwe anî ziman û xîtaba nefretê 
li penaberan kirin, asta rewşa aborî daket 
nemaze piştî erdheja wêranker ku sala 
2023`an li Tirkiye yê çêbû di encama wê 
de binesaziya herêman hat hilweşandin û 
rewşa penaberan li gel wê aloziya aborî 
li Tirkiyeyê xerabtir bû ev sedem hişt ku 
li Tirkiye yê nijadperestî li dijî penaberên 
Sûriyeyê zêdekirin.
Li Tirkiyeyê zêdetirî 3 milyon penaberên 
Sûriyê dijîn. Dewleta Tirk pilan kir ku 
200 hezar penaberên Sûriyê vegeriyanê 
Bakur û Rojhilatê Sûriye, di sala 2024`an 
bi rêya tevliheviyê di tedbîrên hikumî 
de çêbike da ku şert û mercên jiyanê 
dijwartir bike, kireyên xaniyan buha dike 
û hemleyên tengavkirina Sûriyeyan ji hêla 
gel zêde kir da ku wan neçarî vegerê 
bikin.
Desthilatên Tirkiyê bi hezaran welatiyên 
Sûriyê dersînor dikin yan zextê li wan 
dikin ku ew Tirki yê biterîkînin her wiha 
ji hêla hemwelatiyên Tirkiyeyê jî gelek 

binpêkirin li dijî penaberên Sûriyeyê tê 
kirin çi di rêya gotinên nijadperest û cu-
daxwaz, an jî îstismarkirina, hemwelatiyên 
Tirkiyê gelek êrîşên lêdan û kuştinê li 
dijî penaberên Sûriyê dikin bê ku hesab 
bê xwestin.
Li gorî bîlançoya nû hejmara penaberên 
Sûriyê yên li Tirkiyê 3 milyon û 120 hezar 
û 430 penaber, yên ku hatin dersînorkirin 
an li dewletek din wan niştecihkirin hej-
mara wan gihaşt 65 hezar û 927` an.

Welatiyên Lubnanê banga 
dersînorkirina penaberên Sûriyê 

dikin

Di heman demê de pirsgirêka penabe-
ran li Lubnanê heye, penaberên Sûriyê 
berê xwe dan Lubnanê da ku ji wan 
re bibe ciheke bi ewle lê berovajî vê 
yekê, penaberên Sûriyê ji destpêkê ve 
li Lubnanê rastî nijadperestî û tundiyê 
tên ji hêla hemwelatiyên Lubnanê ve. 
Hemwelatiyên Lubnanê îfade dikin ku 
ji destpêka penaberên Sûriyê hatin 
Lubnanê bêkarî belav bûye herwiha 
tehdîdê li ewlehiya dewletê dikin. Di 
demên dawî de rayederekî mezin ji artêşa 
Lubnanê li ser destê çend ciwanên Sûriyê 
hate kuştin vê yekê bertekên dijwar li 
ser Sûriyeyî çêkir. Gelek êrîşên tund û 
nijadperest li ser malbatên Sûriyeyî ji hêla 
gelê Lubnanî pêk hat herwiha pankartên 
li ser nivîsên ku Lubnanê biterikînin hat 
belav kirin wan tawanbar kirin ku ew 
tehdîdê li ser ewlehiya Lubnanê çêdikin. 
Gelek penaberên Sûriyê hatin girtin û 
hemleyên tengavê li ser wan zêde bûn 

êdî xîtaba nefretê bû rêbaza Lubnaniyan.
Li gorî malpera (ACHR) Gelek hemleyên 
ewlehiyê li Lubnanê li dijî penaberên 
Sûriyê hat kirin di Nîsana sala 2023`an 
de kampên penaberiyê û malên pena-
beran hatin hedef girtin, zarok, jin û mêr 
rastî muameleyên hovane û heqaretê 
hatin kirin ji hêla artêşa Lubananê, ji bilî 
îşkence, tacîza zayendî û muameleya 
xerab di demên binçavkirina keyfî de 
artêşa Lubnanê erebeyên xwe yên leşkerî 
ji bo veguhestina penaberan ji kampan û 
cihên niştecihbûna wan ber bi bargehên 
leşkerî ve da ku lêpirsînê li gel wan bike. 
Piştre ber bi sînorê Sûriyê ve hatin birin 
û bi darê zorê hatin dersînorkirin û li 
derveyê sînorê Lubnanê hatin bicihkirin, 
û di hin rewşan de, penaber rasterast 
radestî rayedarên Sûriyê kirin.  
 
Rawestandina vîzeya hatin û çûnê li 

Herêma Kurdistanê

Li aliyê Îraqê ser daxwaza hikûmeta 
Bexdayê, Rêveberiya Herêma Kurdistanê 
dayîna vîzeya hatin û çûnê ji bo welatiyên 
Sûriyê rawestand. Ev biryar hat dayîn piştî 
tensîqa di navbera hikumeta Kurdistan 
û Bexdayê ji ber hejmara koçberkirina 
zêde ku di salên dawî de çêbû derbarê 
vê yekê hemleyên girtinê destpêkirin.
Li Îraqê heman pirsgirêka dersînorakirina 
Sûriyeyan ketiye rojevê de, gelek ciwanên 
Sûrî di nav de malbat bi giştî, ciwan, 
jin û zarok belgeyên fermî ji wan hat 
kişandin da ku wan neçarî vegerê bi-
kin, vîza nema hat dayîn ji bo ciwanan 
tenê kesên ku îqamên îraqî û ewropî 
bi wan re, gelek ciwan nema çûn ser 
karê xwe ji metirsiya hikumetê ku wan 
dersînorê Sûriyê bikin. Gelek bertek 
ji hêla gelê Îraqê ve hat nîşandan der 
barê vê hemleyê û ev biryar red kirin û 
desnîşan kirin ku tu biryarek fermî tune 
ye ji bo vegera penaberan lê ev yek 

sedemên wê yên siyasî hene.
Îraq mazûvaniya nêzîkî 260,000 
penaberên Sûriyê dike, piraniya wan 
li Herêma Kurdistanê niştecihbûne, 
hejmara penaberên li kampan 95,745 
kes, rêxistina girêdayî Netewên Yekbûyî 
nêrînên penaberên Sûriyê ji kampan 
girtibû derbarê vegera wan ji bo Sûriyê 
li gorî nêrînan zêdetirî %92 naxwazin 
vegerin.
Komîseriya Bilind a Penaberan a Netewên 
Yekbûyî bal kişand ku zêdetirî 14 mil-
yon Sûriyeyî neçar bûn ku malên xwe 
biterikînin ji sala 2011`an, û hîn jî 6,8 
miloyan penberên di hundirê Sûriyeyê de
Şert û mercên li Sûriyeyê bi giştî ne 
guncawin ku penaber bi awayekî ewle 
vegerin, ji ber ku gelek herêm ji milê 
dagirkeriya tirkiyê ve hatine dagirkirin û 
ew herêm bûne navenda çeteyên tûndrew 
û guhertina demugrafîk li wan herêman 
tê meşandin. Her wiha deverên di bin 
serweriya rejîma baas de ne jî ne cihên 
bi ewlene ku penaberên sûrî li cih û 
warên xwe vegerin.  
Li herêmên di bin dagirkeriya Tirkiyê 
de rojane binpêkirin û kiryarên ho-
vane der heqê şêniyan pêk tê, dibe 
ku hemwelatiyên ku vegerin xeterî li 
ser jiyana wan zêdetir be û rastî êrîş, 
revandinê û îşkenceyê bên her wiha 
destserkirina mal û milkan û pereyan, 
xeterî zêdetir ser jinan heye ji ber êrîşên 
destavêtinê û zewaca bi darê zorê.  Divê 
çareseriyek siyasî bê dîtin ji bo aloziya 
Sûriyeyê bi taybet pirsgirêka penaberên 
Sûriyeyî û binpêkirinên li dijî wan pêk tê 
pêwîste bi dawî bibe, rojane rastê kiryar 
û binpêkirina tên, divê vegereke bi ewle 
bê misogerkirin ji hêla dewletên garan-
tor, herwiha rêxistinên mafên mirovan 
zêdetir balê bikşînin ser van kiryarên 
der heqê gelê Sûriyeyê pêk tê, gelek 
raporên wan hatin derxistin lê hîn tu 
çareserî ne hatiye dayîn.

1’ê Gulanê

Farûk Sakik
1’ê Gulanê dîrokek xwe heye. Em jî 
ji sala 1889’an dest pê bikin. Di sala 
1889’an de, li Parîsê civîna Enternas-
yonal ya duyemîn hat lidarxistin. Di 
vê civînê de jî, roja 1’ê Gulanê weke 
Roja Karkerên Cîhanê hat îlankirin. 
Ji wê rojê vir ve, karekên cîhanê bi 
têkoşîn û çalakiyên xwe, hê bêtir di 
rûpelên dîrokê de cih digrin. Sloga-
na vê rojê ku her salê careke din tê 
dubarekirin ev e, “Karkerên cîhanê 
bibin yek.”
1’ê Gulanê li Tirkiyê yekem car di 
navbera salên 1908’an û 1912’an de 
hat pîrozkirin.
Di sala 1925’an de, li Tirkiyê qanûnek 
hat derxistin ku pîrozbahiyan qedexe 
kir û 1’ê Gulanê weke “Cejna Bihar 
û Çîçekan” îlan kir. 1’ê Gulanê piştî 
bêdengiyeke 43 salan dest pê kir 
ji sala 1968’an  vir ve li Tirkiyê bi 
rengên cuda cuda hat pîrozkirin. Lê 
desthilatdar li dijî vê yekê bûn.
Mînak: Li bajarê Mûşê (bajarê ez 
hatime dine.) di 1’ê Gulanê de cejnek 
Tirkan a taybet hebû. Ew roj dihat 
pîrozkirin. Ji bo ku rastî roja karke-
ran dihat, ev dîroka cejna taybet anîn 
30’yê Nîsanê.
Li Tirkiyê di 31’ê Adara 1975’an 
de dibin serokwezîrtiya Suleyman 
Demîrel de “Hikûmeta Eniya Nijad-
perest” hatibû avakirin. Ev hikûmet 
li dijî mixalifan, kurdan û çepgiran 
roj bi roj bi derxistina hin qanûnan û 
li kolanan jî bi êriş û kûştina, terorek 
dijwar dida meşandin.
Li hemberî vê yekê mixalif û şoreger 
jî bi rêxistin dibûn. Ev rêxistinbûn 
û têkoşîna wan di pîrozbahiyên 1’ê 
Gulana 1976’an de derket asta herî 
bilind. Di sala 1976’an de li Stenbolê 
bi tevlîbûna 400 hezar kesî 1’ê Gulanê 
hat pîrozkirin. Bi taybet 1’ê Gulana 
1977’an ku bi komkujiyeke mezin bi 
dawî bûbû, bi pîrozbahiya bi heybet û 
bi komkujiya xwe mohra xwe li dîrokê 
dabû. Di sala 1977’an de, 500 hezar 
kesên ku tevlî merasîmeke li meydana 
Taksimê bûbûn. Bi nêzikbûna vê rojê 
hêzên desthilatdar ketibûn nav hewl-
danan. Ji bo komkûjiyek ji bo roja 
reş amadekarî dikirin. Ew roj bi ber 
qada Taksîm meşa wan destpêkiribû. 
Dema ku gihîştin qadê, komkujiyê 
wan pêşwazî kir. Encama gulebaranki-
rin û êrişan, nêzikî 10 deqîqe dewam 
kir. 28 kes di encama pelçiqandinê û 
fetisandinê,5 kes bi darbeya gulan, 
kesek di bin Panzerê de bi giştî 34 
kesî jiyana xwe ji dest dan û bi giştî 
126 kes birîndarbûn. 
Di wan salan de koma Apociyan jî 
di nav çepgiran de birêxistin dibûn. 
Dema ku di 27’ê Mijdara 1978’an de 
partî avakirin, me di nav partiyê de 
peyva ‘karker’ dît. Navê partiya wan 
wek ‘Partiya Karkerên Kurdistanê’ 
hat îlankirin. Ev kom jî her sal di 
1’ê Gulanê de bi çalakyên cûr be 
cûr li qadan bûn. Ev roj wek rojek 
têkoşîna li dijî zilimkara dihat pîroz 
kirin. Tevgera Azadiyê, çawa Newroz 
guhertibû roja serhildan û têkoşînê, ev 
roj jî êdî bi wateya roja têkoşînê dihat 
pîrozkirin.
Di salên 90’î ve êdî Kurdên polîtîk 
bûbûn û siyaseta demokratîk, gel 
ber bi qadên pîrozbahiyan ve bi rê 
dixistin.
Bi taybet li Ewrûpayê di pîrozbahiyên 
1’ê Gulanê de de dîsa profîla li dijî 
modernîteya kapîtalîst têkoşîna 
modernîteya demokratîkderdiket 
pêş. Di salên destpêkê de herkes ji 
aliyê xwe de bi serê xwe 1’ê Gulanê 
dadiketin qadan, lê di van salên dawî 
de rihek efsûn, ew anîn cem hev.  Bi 
taybet piştî berxwedana Kobanê. Êdî 
1’ê Gulan gihîşt wateya xwe ya dîrokî 
ya digotin ‘hemû karkerên cîhanê 
bibin yek.’ 

